
Ф Р Э С К I 



 ٭ ٭ ٭
 
Ты ва мне, 
як царква ў душы Рублёва: 
візія, 
мроя, 
ікона, 
мадонна. 
Грудзі, завешаны рыфмамі, 
звоняць, 
цешаць, 
мучаць, 
клічуць ў дарогу. 
Чыё сэрца паэзіяй выцвіце, 
той стане трывогай, 
той рэшту жыцця 
мець будзе з абрыва, 
праз імглу і аблокі, 
за песні кшталтам гатовым; 
будзе ганіць дасканаласці Рублёва. 
Божа паэзіі, будзь ты пракляты, 
божа паэзіі, будзь ты распяты, 
божа паэзіі, будзь усхвалёны. 
божа паэзіі, будзь ажыўлёны — 
у рыфмах маіх уваскрэсні — 
хай з юнацтва зноў вернецца песня: 
ой, ляцела зязюля, 
ой, ляцела шэрая, 
чаму я, матуля, 
табе не паверыла? 

 ٭ ٭ ٭
 
Народнасць з мадэрнам 
сварыцца не мусяць — 
ў паэзіі месца хапае. 
Тут стылі, як ветры 
ў лугах Беларусі, 
ад краю 
да краю шугаюць. 
Выбірай сабе стыль, 
выбірай сабе крылы: 
адно крыло — 
вершы у рыфмах закованы, 
другое — мадэрнам распушчаны, 
як птушкі вольныя Іў пушчы. 
Растуць ва мне словы, 
як зерні ў калоссі,» 
ссыпаюцца ціха ў чырвоную восень. 
Мадонна! 
Я ў табе, як Рублёў у царкве, 
усхвалёваны. 
Паэзія — лёт стрымгаловы, 
на кшталт паэтычны начаты, 
на кшталт паэтычны гатовы. 
Сэрца Рублёва крылатае, 
сэрца Рублёва распятае, 
мірныя рукі Рублёва. 
Мадонна з тварам суровым, 
жураўлямі бровы навіслі, 
пад вачыма — студнямі мыслі. 



Паэзія — пушча, 
блуканне, 
дарога, 
рыфма — фінал трывогі; 
бывае часам прасторам, 
бывае шаблонам цесным, 
як сэрца зняволіць паэзія, 
яно становіцца песняй. 
Паэзія — бура і ціша, 
распуста і цнота, 
візія лёту. 
Вусны на сосках грудзей маладзіцы, 
рукі на грэшным узлонні, 
пальцаў пяшчота, нерв бліскавіцы 
зменіць у сонечны промень. 
У целе пушчы кудлатай 
б'юцца крыніцы — аорты: 
агонь, 
неспакой, 
трывогу 
маёй паэтычнай хаты 
вартуе бог 
на змену з чортам. 
Сэрца. 
злітуйся! 
Яшчэ мме зеош выетукай, 
павешу на грудзі, 
нібы мадонну, 
пайду да людзей я 
разгубленым містыкам 

і затрачу мяжу 
між жыццём і між сконам. 



 ٭ ٭ ٭
 
Дзесь далёка за мною сяло, 
дзе калыску дашчэнту праплакаў, 
там чакае мяне жнівень слоў, 
паэзія — верны сабака. 
Тры бярозы, як ветразі тры, 
ў хвалі жыта закінулі якар: 
я прыходзіў да іх на зары 
то пакутнікам, то зноў гулякам. 
Белавежа! 
Ты мой акіян, 
апускаю пяро, як вясло, 
з гарадоў да цябо плыву я, 
каб сабраць ураджай — 
жнівень слоў. 

  ٭ ٭٭
 
Ты раз палкі, а раз абыякавы — 
няма аднаструннай рапсодыі. 
Мы з табою смяяліся, плакалі 
і ляцелі за стылнмі, модамі. 
Можна мець наймацнейшыя крылы 
і памыслаў смелых дазолі, 
не іўцячэш у краіну ідыліі 
ад людскога чорнага болю. 
Ён дагоніць ці позна, ці рана, 
а што скажа, 
даўно мне вядома: 
— У хаце бяды ты будзь панам, 
а не клоўнам у шчасця харомах. 



 ٭ ٭ ٭
 
Кахаюся ў прыгажосці, 
як сабор у святой мадонне, 
захапляюся гучнасцю слова, 
як хлапчук, што зрабіў жалейку 
і крычыць: 
— мама, глянь, як іграе! 
Паэзія — свет здзіўлення, 
лёт з цёмнага свету у ясны, 
з яснага зноў у цёмны. 
Глянь ты ў вочы мадонны 
ў пушчанай капліцы: 
па аортах, па жылах сонных 
пабягуць бліскавіцы, 
і выйдзеш з капліцы у лета, 
з душою зялёнай, 
станеш пад клёнам, 
і станеш другім чалавекам — 
паэтам. 

 ٭ ٭ ٭
 
Хачу ісці з табой пад бурай, 
каб паказаць, які я смелы, 
прайсці у нетры ашалелым. 
Хачу ісці з табой пад бурай 
і ад цябе пачуць: 
— Ты, Шурык, 
кайадважнейшы ў сзеце цэлым. 
Хачу ісці з табой пад бурай, 
каб паказаць, які я смелы. 



 ٭ ٭ ٭
 
Як лета пакліча 
валошку у жыта, 
мама, ты выйдзі 
у поле над лугам 
і крыкні адчайна: 
— Шурык, вярніся! 
Я ў Лодзі пачую, 
я з Лодзі прыеду, 
Прыйду на загоны, 
там, дзе валошка 
прыкрыл ася небам 
і поўныя вусны 
набрала блакіту, 
прыйду я з малітвай. 
Як вышые ліпень 
валошкай пшаніцу, 
ты выйдзі за клуню 
і голасна крыкыі. 
Цябе я пачую, 
прыйду да крыніцы 
і стаяу над люстрам яе 
на калені, 
і там мяне зловіш — 
каня гарадскога, 
толькі трымай 
пук валошкі у жмені. 
Як толькі рассее 
ў жытнёвых разлогах 

валошку з хусцінкі 
рука Беллрусі, 
мама, ты клікні 
ціхутка з парога, 
я ў Лодзі пачую 
і з Лодзі вярнуся. 



 ٭ ٭ ٭
 
Буйнеюць вершы 
хваляй спеўнай, 
малее з кожным 
годам збожжа. 
Паэтаў хопіць 
нам, напэўна, 
ало сялян 
забракнуць можа. 

 ٭ ٭ ٭
 
На арфе павучыння грае вецер, 
кранае струны кшолым пальцам, 
у джазе захісталася сталецце, 
а ён няспынна грае вальсы. 
Цалуе сонца яблыкі у твары 
брьгдзе у трзвах па калані, 
як быць, ці рыфмамі тут марыць, 
ці гойсаць джазавым дрыжэннем? 
Не лёгка сёння быць паэтам — 
душу сучасны век разрэзаў; 
адной нагой шліфуем мы паркеты, 
другой стаім пад сукнямі бярэзін. 



 ٭ ٭ ٭
 
Паэт сумленны, 
паэт удумны, 
з якой не ёсць ты 
мастацкай школы — 
ты не маліся 
да ружы сумнай, 
калі побач стдіць 
чалавек невясёлы. 

 ٭ ٭ ٭
 
Мары — кветкі вялікія 
да аблокаў ад чорнай глебы, 
яны не раз мяне клікалі 
у чыстае сіняе неба. 
Глядзеў я ў зямлю з блакіту, 
ўзіраўся у шчасця даліны, 
у радасць з хмараў адкрытую, 
і нават калі б меў рынуць, 
. і. нават калі б меіў зтінуць, 
захаваю надзею у жмені, 
таму ўзнімаюся ў неба 
па кветках сваіх летуценняў. 



 ٭ ٭ ٭
 

Браткі-паэты, 
ці не хопіць урэшце гарланіць! 
З вялікіх слоў 
не вырастуць прысады — 
крыклівасць маніць. 
Крычыце там, 
дзе боль чужы, 
маўчыце там, 
дзе свая радасць, 
не рагачыце над нядоляй. 
не называйце яе шчасцем. 
У вашым розуме — прыполе 
заўжды шукайце 
слова «годнасць», 
і. дайце яму крыкнуць часам: 
— Паэт, не кожыьг твой настрой — народны, 
і смех не кожны твой — 
здабытак масаў. 

 ٭ ٭ ٭
 
Напішаш верш, 
і купал тваіх мараў 
зарою згоды разгарыцца, 
а небэсхіл пакрыюць бліскавіцы, 
тэ.кія цёплыя і мяккія, што можаш 
у косы уплясці дзяўчыне, 
або завесіць у ляшчыне, 
каб на іскрыпках і раялях 
свярчкоў і салаўёў Вадзімы, 
як свечкі белыя, стаялі 
і асвятлялі партытуры, 
і цёмныя куткі натуры. 



 ٭ ٭ ٭
 
Сэрца паэта ў мяшку дзівосным завязана; 
поўна ў ім цудаў нязвыклых і дзіваў. 
З фалды у фалду блукае, шукзе, 
каб быць шчаслівым. 
У эмроку брыдкое пакажацца гожым, 
і белае чорным здаецца, 
і ціша звоніць, як вецер, 
мінутнае цягнецца вечным — 
не цяжка тут памыліцца. 
на кожным кроку чары, 
і незвычайнасць і дзівы: 
без іх паэт не мог бы марыць, 
без іх не быў бы ён шчаслівы. 
Сэрца плэта — мяшок памылак; 
тут яго слабасць, 
тут яго сіла. 
За хібы паэта не бі у патыліцу, 
Ён горшы і лепшы, чым іншыя людзі, 
прабачце, калі у мяшку ён памыліцца, 
праблчце, калі ён у цудах заблудзіць. 
Прабачце паэту — блудніку вечнаму, 
тым больш, што мяшок — 
гэта ты, чалавечнасць. 

 ٭ ٭ ٭
 
Ствараю цябе, як яблыня яблык, 
з дапамогай зямлі, 
з дапамогай вятроў, і сонца, і пчолаў, 
з дапамогай трывогі — дрыжэння, 
разцом летуценняў 
формы твае выразаю. 
I разам з табой вырастаю 
з грэчак і з ліпаў вонных. 
Як прыйдзе чырвоная восень, 
не ведаю, не разбяруся 
ці ты мой, ці я твой палонны, 
ці мы двое — рабы Беларусі. 



 ٭ ٭ ٭
 
Заклік «наперад!» 
я ў сметнік адкінуў 
і заклік «назад!» 
паўтараю, як пацер. 
Туды, дзе у ліпах 
пахне краіна, 
дзе дрэвы штодзённа 
у звонкім распяцці. 
дзе маці далонню 
дзяцінств я прыкрыла, 
дзе гурт рыжых коней 
юнацтва акрыліў, 
дзе сэрца прапахла 
і сонцам. і летам. 
дзе ключ дзікіх птахаў 
пяро даў паэту, 
дзе жыта з даверам 
прыходзіць да косаў, 
дзе шчасце я мерыў 
прыгожасцю вёсак, — 
таму і гукаю 
«назад!». не «наперад!». 
Пайду я да краю 
па кветку дэ.веру, 
пад штандар чарэшні, 
акутаны спевам — 
ні хвілі без песні, 
ні хвілі без дрэва. 

 ٭ ٭ ٭
 
Як зямлі трэба трэснуць, 
каб даць шлях парасткам, 
так я сэрца для песні ламлю папалам. 
Глянь з адчаем і жахам — 
раскалоўся блакіт, 
каб дарогу даць птахам, 
узарваным з ракі. 
Вечар зоры калыша 
на таполях — мячах, 
верш ёсць сынам той цішы, 
што хоча крычаць. 



 ٭ ٭ ٭
 
Бывае, што зямля зусім нам не патрэбна, 
ляцім у высь, ляцім у даль. 
I крылы п'юць прастор паднебны, 
тады бяда — зусім нам не бяда. 
А ў сэрцах нашых цэлы свет закрыты, 
акутаны каханнем з галавы да ног, 
і, п'яныя ад зорнай акавіты, 
нырнем без слоў у горкае віно. 
I толькі сосны, як ключы сусвету 
гатовы ў небе ўсе куты адкрыць, 
і узнімаюцца з галін паэты 
да зманлівых агнёў зары. 

 ٭ ٭ ٭
 
Урастайце паэты ў словы 
па пояс, па грудзі, 
як дрэва у глебу, 
карэнні трымайце 
ў крыніцах глыбінных. 
Слова ёсць хлебам, 
слова ёсць бацькам 
і сынам. 
турмой 
і святыняй, 
бывае гняздом, 
дзе стуліць можна крылы 
і зноіў распасцерці 
да лёту, 
калі грудзі 
шчасця не месцяць, 
калі радасць у сэрцы, як готык, 
і гэта павінна быць мэтай 
імкненняў паэта — 
узбіцца з гнязда 
сваёй мовы 
І вярнуцца са знойдзеным 
словам. 



 ٭ ٭ ٭
 
У мяне ёсць свой час, 
свой прастор, 
свая даль, 
зрыфмаваная радасць, 
і смутак — бяда. 
Тыповы уласнік, 
паэтычны кулак, 
аддзяліўся ад свету 
алегорыі кратай, 
змушаў лётаць словы, 
прадаў іх жрылам 
і мову тыраніў — 
эксплуататар. 

 ٭ ٭ ٭
 
Верш — згартанне хараства ў пракосы, 
хвалі траў пахучых і зялёных, 
расплятанне, заплятанне косаў, 
Бацькаўшчыне верш паклонам. 
А сябе парадуеш, памучыш, 
як забаўку, знімеш з неба зорку, 
узляціш і звалішся на кірушні, 
і нап'ешся асалоды горкай. 
Верш, як ружы жнівеньскіх аблокаў, 
у анельскай рэзблены майстэрні, 
калі лічыш прыгажосць пялёсткаў, 
палічы у ім таксама церні. 



 ٭ ٭ ٭
 
Калі б зрывалі твае кветкі 
маўчаў бы, 
калі б тапталі тваё лісце, 
маўчаў бы, 
калі б палілі тваё вецце, 
маўчаў бы, 
калі ж рубаюць маю мову 
у корань, 
цык выю з гора. 

 ٭ ٭ ٭
 
З рук сонца узялі мы песню 
такую шчырую-шчырую, 
яна нам рукі злагодзіла, 
яна нам сэрцы расшырыла, 
яна нам пахне выраем. 
Ёю жыццё уквецім, 
ёю зямлю умаім. 
Мы песню цёплую, цёплую 
з рук маткі-сонца маем. 



 ٭ ٭ ٭
 
Няма партрэтаў, ні карцін, 
мінулай славы ані следу, 
толькі іконы дэве: 
мадонна радасці, мадонна смутку — 
і на стале букецік верасоў, 
папера — матчын кужаль, 
на ім ляжыць пяро. 
I ружа акрывавіла пакой, 
расплёскала кругом пялёсткі. 
I я, 
і боль, 
і ціша, 
а на падлозе шкельцы успамінаў. 
Збіраю іх — 
складаю вершы — фрэскі 
у форму вобліку Айчыны. 

 ٭ ٭ ٭
 
У мяшку майго сэрца 
ёсць яшчэ рыфмы, 
ёсць хлеб надзённы 
для вершаклета. 
Значыць, магу ісці 
ў падарожжа, 
як сонца ў лета. 
А калі торба апусташэе, 
да сэрца пустога 
я узмалюся, 
не атрымаю яго 
міласціны, 
і анямею, нібы краіна, 
і стану тыповым 
дзіцём Беларусі. 



 ٭ ٭ ٭
 
Калі не верыш у рэальнасць цудаў, 
дык не пішы ты аб прыродзе, 
і аб каханні, 
бо розумам не зразумееш іх істоты, 
не зразумееш 'бусла лёту, 
які з-за мора зноў вярнуўся 
да саламянай Беларусі, 
і да страхі зноў прытуліўся, 
як хлопчык да спадніцы мамы. 
Ва ўсім ёсць логіка, законы, 
ды таямнічасць іх акрыла, 
цудоўнасць рэчаў незнаёмых 
служыць паэзіі за крылы. 

 ٭ ٭ ٭
 
Калі заглушыш гоман гарадоў 
сваім маўчаннем, цішынёй, 
і ях аддзелішся 
ад свету ты куртынай, 
і як прыліпнеш 
да Айчыны ўспамінам, 
тады, напэўна, створыш верш. 
Але што цалкам ён ёсць твой, 
не вер; 
заглянь у глыбіню яго — 
убачыш карагоды зор, 
убачыш трапяткі агонь, 
віно ў крыштальных чарках, 
палічыш верша элементы; 
адзін — плод сэрца і душы, 
другі — чар роднае зямлі, 
і трэці — дар Пятраркі. 



 
 
 
 
 
 
 
 
 
 
 
 
 
 
 
К А Р Ц I Н Ы 

 ٭ ٭ ٭
 
Даследчыкі гісторыі прылад, 
сказалі вы, як паявілася матыка, 
калі з'явіліся каменная сякера, 
калі прашыла шыр страла. 
Акрэслілі этапы, эры, 
камень, 
бронзу, 
атам, 
але ніхто не выкрыў, 
не сказаіў, 
калі з'явілася сляза. 



 ٭ ٭ ٭
 
Ведай продак, табе я зайздрошчу: 
стаяў ты бліжэй да натуры, 
ганяўся за гуртам бізонаў, 
злавіў, дык і быў шчаслівы, 
а не — задаволіўся траўкай. 
Табе маткай была прырода, 
і хатай была прырода, 
і хлебам была прырода, 
і песняй была прырода, 
і сам ты быў шчырай прыродай. 
Нам сёння забракла натуры, 
вакол нас акружылі машыны, 
свет звініць і жалезам і сталлю; 
гонарам сталі машыны, 
хараством, і надзеяй, і марай, 
і мы машынамі сталі, 

 ٭ ٭ ٭
 
Касцёр распалім ад агню святога, 
што продак пераняў ад бліскавіцы; 
забудзем, што бягуць асфальтныя дарогі, 
што ездзяць матацыклам маладзіцы; 
і зложым ідалу па сто паклонаў, 
закружымся у дзікім танцы шчыра, 
і на паляны мяккае ўзлонне 
рынем у першабытным віры. 
I прыдзе продак наш — язычнік з дзідай, 
і прывядзе табун дзяўчат-паганак 
з адкрытымі грудзьмі, з аголеным устыдам, 
прыкажа танцам выпаўніць паляну; 
і вось тады мастацтва мы ўбачым, 
што без граша цвіло у чалавеку, 
расло з мяжы між радасцю і плачам. 
расло высока з каменнага веку, 
і паглядзім на косы да каленяў, 
як ручаі у сонцы вераснёвым, 
пад іх падставім свае жмені, 
каб зачарпнуць раскошы і здароўя. 
Калі касцёр дыхне апошняй іскрай, 
мы паплывём у даль у лодцы соннай, 
прыкрыўшыся імглою мяккай, чыстай, 
з грудзьмі язычніц у сваіх далонях. 



Першы паэт 
 
Да вока лук падняў 
і нацягнуў цяціву, 
ражок стралы 
у грудзі птушкі глянуў, 
і быў гатовы 
узляцець імкліва, 
і скончыць лёт 
смяртэльнай ранай, 
ды раптам лук стралка 
уніз заважыў — 
замёр стралок, 
урокам заварожан, 
бо у жыцці 
ён першы раз заўважыў, 
што птах быў каляровы 
і прыгожы. 
Продку майму 
не ўдавалася лётаць; 
ляцеў, як заснуўшы, 
з дрэва зваліўся, 
ці як злавіў 
за хвост тура знянацку 
і нёсся за ім 
шчупаком неадчэпным, 
пакуль не хваціў 
хвастом тура за дрэва; 
і калі звер 
не зламаў дравясіны, 

і калі хвост 
не парваўся з натугі — 
дык тады продак 
меў радасць такую, 
аб якой нам 
не сніцца ніколі. 
Жыцця свайго продак 
не мерыў гадамі, 
і года не мерыў 
ніколі ён днямі, 
і дня не крышыў 
на мінуты ніколі, 
не ведаў машыны, 
не знаў самалёта, 
пад небам нікуды 
ніколі не лётаў; 
ды заўсёды на час ён 
выконваў работу. 
I хаця дзікі 
быў гэты наш продак, 
не заваліў ні адной 
з пяцігодак. 



 ٭ ٭ ٭
 
Продак, выслухай словы нашчадка, 
выслухай боль, закіды, сумненні, 
на ліха ты вынайшоў бронзу, 
ці не хапіла каменняў? 
З металу зрабілі машыны нашчадкі, 
самалёты, снарады. ракеты. 
Імчым, як ветры. 
над светам. 
I ўсюды можам быць мігам, 
а часу на многа менш маем, 
чым ты яго меў, пешаходзе. 
Ідуць беспушчанскія маі 
беосалаўіных стагоддзяў, 
і да шчасця, мабыць, адлеглей. 
і далёка, далёка да цішы, 
і толькі блізка да болю, 
які нам сэрцы калыша. 
Імчаць праз стагоддзе машыны 
па ўзгорках і па далінах, 
імчаць па ўсіх дарогах 
да неспакою трывогі. 
Таму, продак, цябе асуджаю 
і штоночы пытаюся ціха: 
— На ліха 
ты вынайшоў бронзу, 
на ліха?! 

 ٭ ٭ ٭
 
За тысячу год 
свет цалкам адмеігіццн, 
час зменіць 
сістэмы, 
ідэі і моды; 
штучныя сонцы 
зіму абагрэюць, 
зменіцца твар краявіду, 
і іншымі будуць героі, 
і мроі, 
і толькі сляза 
застанецца слязою. 



 ٭ ٭ ٭
 
Цягнік бяжыць усё хутчэй, 
усё далей, усё шпарчэй, 
і колы рытмы моцна б'юць, 
і толькі сум, 
і толькі боль, 
і толькі жаль 
не адстаюць, 
і ўсё бягуць за цягніком, 
не гінуць з сэрца, 
і з вачэй, 
і шэпчуць, шэпчуць 
мне злавесна: 
— Не уцячэш, 
не уцячэш, 
не уцячэш, — 
з двух слоў бязлітасную песню. 

 ٭ ٭ ٭
 
Колькі загонаў 
зжаў іваш серпік, мама, 
маленькі серпік і слабыя рукі; 
каб абысці ўсе загоны тыя, 
дык, мабыць, мала было б года; 
а колькі тых зярнятак жыта 
змалолі ў жорнах вашы рукі, 
і колькі выпеклі буханак, 
такіх духмяных, як дзяцінства, 
і цёплых, як на прызбе сонца. 
А колькі раз хлеб падавалі 
маім далоням, 
маім вуснам — 
лічыць не буду, 
толькі знаю добра, 
што хлеб ваш, мама, 
быў найлепшы. 



 ٭ ٭ ٭
 
Гляджу, гляджу у зорны алфавіт — 
ад яго шыфраў можна збаранець — 
і бачу млечны шлях у зарыве крыві, 
дык, значыць, быць вайне. 
Плывуць па небе зорныя крыжы, 
на месяцы вайна — 
ды хто і з кім? 
Дзесь хтосьці вострыць доўгія ножы, 
каб даць уцеху ім. 
Паблытаўся штось зорны карагод, 
акутаўся імглою краявід. 
За дзень, за два, ці за сто год 
шугае у высі полымя крыві. 

 ٭ ٭ ٭
 
Загону з рук бацькоўскіх 
я не пераняў — 
аддаў яго ў пустапаш. 
I плугу здрадзіў, 
і каню, 
забыў сялянскіх я сяброў, 
загнаў еялянскую душу 
у петлі гарадскіх пляцоў, 
у вуліц шчыліны загнаў, 
завёў сябе у тупікі, 
і кужаль споўз з маіх плячэй, 
апошні знік з рукі мазоль, 
і боль.на лёстачкі змяніў, 
і братам не заву каня — 
зямлі з рук матчыных 
не пераняў. 



 ٭ ٭ ٭
 
Калі вялікі б'е малога, 
Дык доўга не застанаўляйся 
І стань на сторану слабога. 
Глянь у мінулага часіну, 
А калі хочаш, глянь у сёння. 
Апусціш з роспачы далоні, -  
Кругом разбой вялікіх, сільных 
Над маладымі, над слабымі, 
І ўсё пакрыта добрым словам. 
Выходзіць, што малы шчаслівы, 
Бо б'е вялікі справядлівы, 
А ты не вер, рабі трывогу, 
Калі вялікі б'е малога. 
 

 ٭ ٭ ٭
 
Не мерайце 
Аднолькавым аршынам 
Малых, 
Сярэдніх 
І вялікіх. 
У кожнага свае заслугі, 
Свае віны. 
І цнот і вад 
У кожнага без ліку. 
Калі шчаткуе 
Навальніца стрэхі, 
З вялікіх стрэх –  
Вялікія патокі. 
Так сама ў жыцці 
І з чалавечым грэхам: 
Як чалавек вялікі - 
грэх глыбокі. 



 ٭ ٭ ٭
 
Чалавеку абрыдла быць 
шчырым і вольным, 
глупствы і фокусы 
робіць з ахвотай. 
Салаўіныя вусны 
да песенькі здольныя, 
чалавечая дзюба 
да дзікага клёкату. 

 ٭ ٭ ٭
 
Старасці мы на сабе не праверым, 
не заўважым — прыходзіць хітра, 
сваю наіўнасць трактуам з даверам - 
не бачым маршчынак — міртаў. 
А калі сябру з гадоў юначых 
сустрэнем сівым і паморшчаным — 
старасць сваю, як у люстры, убачым, 
старасць — госцю найгоршую. 
I ўспомнім юнацтва, як на экране — 
птушкі імчаць хуткалётыя; 
як блізка вечар — далёка ранак, 
так весела і так маркотна. 



 ٭ ٭ ٭
 
Царква, як параход, 
веславала ў хвалях бяроз, 
ветразямі ўзяла курс на сонца. 
Пад палубай спяваў святар, 
які не мог ніяк уцяміць, 
што перастаў быць капітанам, 
што параход пайшоў на дно. 
Што толькі грэшныя паэты, 
упіўшыся віном імшальным, 
танцуюць пад іконастасам 
з мадоннамі, зышоўшымі з ікон. 
I ўпала галава Хрыста на грудзі — 
сваю памылку усвядоміў, 
што учыніў святой жанчыну. 

 ٭ ٭ ٭
 
Палажылі на купал далоні 
сосны мядзяныя, 
крыж прабіўся праз пальцы галінак 
і вырас у неба, 
сцены прасяклі жывіцы мускатам, 
ап'янелі мадонны на сценах — 
павольна зышлі на падлогу, 
і зляцелі з-пад столі анёлы. 
Аконныя краты сталіся арфай, 
галінка кожная лірай, 
капліцу напоўніла ціхае гранне, 
мадонны знялі арэолы, 
на церні Хрыстовы павесілі 
і грымнулі песняй. 
Не стрымалі церні, 
не стрымалі гвоздзі — 
пад цяжарам кахання зламаліся, 
і з крыжа зышоўшы Хрыстос 
на падлогу 
вывеў мадонны з капліцы у поле 
і паказаў ім спелае жыта; 
арэолы сталіся цудам, сярпамі 
і над загонам мадонны схіліліся, 
зжалі пахучае жыта. 
Толькі адна з іх захвалявалася; 
— Божа, — спытала, — дзе ж арэолы? 
Хрыстос, снапок жыта звязаўшы, 
крыкнуў, каб чулі мадонны: 
— Звяжыце вянкі сабе з сіняй валошкі; 



гэта не будзе ў дакор Багародзіцы, 
з прыгожага выплыў грэх першародны 
І святасць з прыгожага родзіцца. 

 ٭ ٭ ٭
 
Грамадства дзеліць на дзве групы: 
на паліцэйскіх і зладзеяў, 
на пазітыўных і адмоўных, 
не прызнае ён іншых катэгорый, 
і выдае паэтам дырэктыву: 
«Той, хто не славіць паліцэйскіх, 
падтрымлівае ўсіх зладзеяў». 
Ніяк не можа зразумець ён, 
што ёсць звычайныя дзесь людзі, 
аснова хлеба і паэзіі. 



Помнік паэту 
 
«У свой суровы час смяяўся ён магутна» — 
ды не праз слёзы — проста праз дурноту, 
і яго рогат быў усюды чутны; 
здаровы быў паэт, дык не дзівота. 
Народ цярпеў, зямлю сваю лічыў чужою — 
Прапахла вёска горам-лебядою — 
паэт крычаў, што цэлы люд багаты, 
паэт душыўся ў рогаце заўзятым, 
і шчасцем называў паэт людскія беды, 
разбойнага папа узвёў да трону бога, 
без пацеру папу паэт не паабедаў; 
ды пацер называў ён творчаю трывогай. 
Памёр паэт і вырас помнік годны ролі, 
і эпітафія аб смеху... непакоіць горад. 
Ды ўрэшце крэйдай нехта набазгроліў: 
«Толькі дурны смяецца з гора». 

 ٭ ٭ ٭
 
Распаслася зямля на касмічных гулах. 
На плячах жывот, 
на галаве жывот, 
на жываце жывот. 
Шаблонная, старая, 
мільёны год 
па адной сцежцы крочыць: 
дні і ночы, 
дні і ночы, 
дні і ночы, 
з бяздзельнасці 
зрадзіла чалавека, 
ды яму збрыдла 
карміцелькі туша, 
яе штодзённасць, 
яе маладушша 
і, атамны рог 
адламаўшы ад зоркі, 
убіў ён зямлі 
пад сэрца, 
заіскрыўся 
трыумфам сілы 
на хвіліну 
прад смерцю. 



 ٭ ٭ ٭
 
Калі ў сэрцы маім 
заквітінее нянавісць. 
дык забі яе, неба, 
марозам суровым 
і вырві карэнні 
так, як сялянка 
рве пустазелле 
з загону шпаніцы. 
Калі ў сэрцы маім 
заквітнее нянавісць, 
і выйсці не схоча 
з сэрца падглебы — 
рві разам з сэрцам. 

 ٭ ٭ ٭
 
Сляза, пасеяная вокам, 
цяжэй, чым велічнае мора, 
у ёй цяжар бязмерны — гора; 
сляза, пасеяная вокам, 
замкнула цэлы свет шырокі — 
і боль, і жаль, і плач, і горыч; 
сляза, пасеяная вокам, 
цяжэй, чым велічнае мора. 



 ٭ ٭ ٭
 
Усё жыццё я расцвітаў, 
але квітнець мне не прышлося 
з вясны я скочыў проста ў восень; 
усё жыццё я расцвітаў, 
ды летняй радасці вітаць 
ніколі мне не давялося; 
усё жыццё я расцвітаў, 
але квітнець мне не прышлося 

 ٭ ٭ ٭
 
Даўней глядзела толькі на мяне, 
цяпер глядзіш ты часта на другіх. 
Не кажаш мне: 
— Адзіны, дарагі... 
Даіўней глядзела толькі на мяне. 
Каханне, мабыць, хутка праміне, 
разыдзецца, як па вадзе кругі. 
Даўней глядзела толькі на мяне. 
цяпер глядзіш ты часта на другіх. 



 ٭ ٭ ٭
 
Няпраўдай цэлы свет абыдзеш, 
але назад не прыдзеш болей, 
загінеш недзе ў чыстым полі; 
няпраўдай цэлы свет абыдзеш, 
ды кожны скажа, што ты злыдзень: 
мана не дасць шчаслівай долі; 
няпраўдай цэлы свет абыдзеш, 
але назад не прыйдзеш болей. 

 ٭ ٭ ٭
 
Каб мог жыццё пачаць аднова, 
пачаў бы ад касы і плуга, 
зямлі астаўся б шчырым другам; 
каб мог жыццё пачаць аднова, 
зямлю я славіў бы не словам, 
а толькі мускулаў натугай; 
каб мог жыццё пачаць аднова, 
пачаў бы ад касы і плуга. 



 ٭ ٭ ٭
 

У тваім каханні я не бачу болю, 
і таму не будзе тваё шчасце поўным; 
смутак у каханні — элемент галоўны; 
у тваім каханні я не бачу болю, 
без якога шчасця не было ніколі, 
боль і радасць мусяць спалучыцца кроўна; 
у тваім каханні я не бачу болю — 
і таму не будзе тваё шчасце поўным. 

Слова 
 

Прафесар  А. Абрэмбск ай-
Яблонскай і яе супрацоў-
нікам, даследуючым бела-
рускі фальклор 

 
Не паднімеш слова, 
як ягады спелай, 
з моху вякоў пасівелых. 
Бярэш часта слова, 
як камень бясцэнны 
і самародны, 
а гэта — шкельца 
з бутылкі нягоднай, 
асколак фантазіі п'янай 
і выдумкі злоснай. 
Схопіш, прыгледзішся, 
зробіцца млосна. 
Спачатку здалося, 
што будзе сістэмы падпорай, 
што будзе фундаментам, 
доказам, зоркай — 
прыгледзішся, 
ўбачыш яго бляск фальшывы — 
зробіцца горка, 
адыдзе ахвота, 
і цень рэзыгнацыі 
рукі паліжа, 
волю абудзіш 



 ٭ ٭ ٭
 
і зноў да работы; 
у слоўных заглыбішся нетрах, 
зноў ціхія вёскі, 
зноў ціхія людзі 
і кіламетры. 
Пласты раскапаеш 
некранутай глебы, 
лупіну ад зерняў адвееш. 
Не споўніш надзеі, 
час змарнаваны 
у пошуках слова, 
хочацца крыкнуць: 
— Годзе! 
I раптам зусім нечакана, 
і раптам зусім выпадкова 
знойдзеш. 

 ٭ ٭ ٭
 
На далонях тваіх 
маршчыны — дарогі, 
лініі смутку, 
надзеі, 
кахання. 
Па лініях гэтых 
дзяцінства маё басаногае 
рачкавала ад рання да рання, 
да мяне прыплывалі 
лебедзі ў змроку, 
рукі, напоўнены ласкай, 
са смутку красалі песню, 
з надзеі красалі казку. 
Памятаю зімовы вечар 
і ціхі спеў калаўрота, 
пах прэлага жыта на печы 
і стрэлы марозу за плотам; 
з рук тваіх нітка, як промень, 
з кудзелі-сонца 
бегла няспынна. 
з вуснаў жывою крыніцай 
струілася песня-быліна 
для сына, 
для сына. 
Памятаю замовы, 
сядзеў на парозе, 
акутаны вечарам шэрым, 
ты сеяла попел 
і сеяла словы 



ад страху, 
ад жаху, 
ад злога, благога —  
а я табе верыў. 
Памятаю, у поле вадзіла мяне ты 
на сцежкі русалак, 
валошкі збірала, 
букецік вязала з усмешкі. 
I слёзы, матуля, твае памятаю — 
слёзы ад слоў маіх непраўдзівых, 
учынкаў нягодных. 
Сягоння я іншы, 
сягоння другі я. 
Прабач мне, матуля, мае 
учынкі благія, 
словы благія. 
Прабач мне матуля маю 
неадказнасць 
паступкаў дзіцячых, 
паступкаў юначых, 
прабач усё тое, матуля, 
што сам я сабе не прабачу. 

 ٭ ٭ ٭
 
Маці казала, 
што ў полі у жніва 
я выпаў з калыскі 
і вырваў валошку, 
што ў жыце сінела, 
і у калыску сваю 
не вярнуўся я болей. 
З заціснутай кветкай 
валошкі ў далоні 
папоўз па загоне 
да жнеяў, 
красуні-дзяўчыне 
ў нагу учапіўся 
знячэўку. 
хто ведае, дзе і калі 
Хто ведае, як 
зацвітае паэзіяй сэрца. 



 ٭ ٭ ٭
 
Бі мяне біткай, 
але вырасшай з сэрца, 
круці за вуха, 
цягні за чупрыну, 
а пасля перастань. 
Як я плачу, паслухай 
і схаці слязу сцерці 
хусцінай. 
I тады пашкадуй мяне 
ціхім маўчаннем, 
каб у грудзях 
пагасла трывога, 
каб боль спапяліўся, 
сцішыўся лямант, 
каб мог падысці 
да спадніцы, 
як конь падыходзіць 
да стога, 
каб да рук прытуліўся 
і вышаптаў: 
— Мама. 

 ٭ ٭ ٭
 
Мама, спалі калыску 
і попел рассып 
на дарогах крыжовых. 
Ні ў дзяцінства я не вярнуся, 
ні ў сваю мову; 
ды калі буду ісці у магілу — 
стану на момант 
на скрыжаванні, 
вазьму ў жмені попелу-сілы, 
каб да Айчыны дайсці 
быў у стане. 



 ٭ ٭ ٭
 
Мама, 
стань перад іконай 
і пацер ціхутка вышапчы, 
такі ціхі, 
як вечар ліпнёвы. 
Слова за словам, 
як ціхія птушкі, 
зляцяць у далоні, 
супраць злосці, 
хваробы, 
і войнаў, 
і бітваў, 
неўраджаяў 
пашлі малітву, 
бо іншыя сілы не памагаюць. 
I за мяне ты вышапчы «верую», 
бо сам я не ўмею, 
бо сам я не веру. 
За каляровы птушыны шчэбет, 
за цёплае неба, 
за скібку хлеба 
маліся. 
I за валошку сінюю, сінюю, 
што згінула ў полі 
пад конскім капытам — 
хай прыме неба душу блакітную, 
яму ж гэты колер не збытні. 
I памаліся за роднае слова — 
над словам павісла чорная зграя — 

кыб жыло, 
каб расло, 
каб квітнела аднова 
песенным ураджаем 



 ٭ ٭ ٭
 

Шчырыя рукі растуць проста з сэрца, 
пачуеш адразу, як маці абдыме, 
пачуеш, як радасць на воку парвецца 
слязой, як ігрушай, з вачэй маці рыне; 
і праплывуць перад памяццю ласкай 
найлепшыя ў свеце матчыны далоні, 
заглыбішся ў даўнюю ціхую казку 
і ўсё ад пачатку ты зноўку прыпомніш. 
Колькі раз рукі маці прагналі трывогу, 
колькі раз паказалі у шчасце дарогу, 
колькі раз адагналі з парога вы голад, 
колькі раз абагрэлі ў сцюжу і холад, 
колькі раз былі цішай і сном на павеках, 
колькі раз павучалі, як быць чалавекам, 
першы раз паказалі вясёлкі у маі 
і вадзілі нястомна за руку па краю, 
і таму мне заўсёды здаецца, 
што вы вырастаеце з сэрца, 
а сэрца з вас вырастае. 

 ٭ ٭ ٭
 
Перада мной ідзе жыццё 
з прыгожымі нагамі, 
секунды мерыць, як гадзіннік 
абцасамі па тратуары. 
Перада мною дваццаць год 
калыша бёдрамі залётна, 
і крочыць дзесьці на спатканне 
перада мною маладосць. 
Куды бяжыш, куды ідзеш? 
Затрымайся — 
там старасць. 
Пайшла. 



 ٭ ٭ ٭
 
Селянін, як тварэц, 
задумёна, 
натхнёна 
ідзе па загонах. 
У правай руцэ 
жыватворнасць — зярняты, 
рассыпае ў раллю 
ён пшаніцу. 
Палымнеюць надзеяй, 
як іскры над горнам, 
зёрны, 
зёрны, 
зёрны. 
Хто знае трывогу сяўбы, 
той ведае жніва раскошу, 
хто хоць раз у жыцці 
у расчуленай жмені 
песціў пакрышаных промняў 
абломкі — зярняты, 
хто сеяў у скібіны сонца, 
трывожна чакаючы ўсходу праменняў 
зялёных, 
імклівых, 
няспынных, 
той ведае вартасць 
хлеба, 
песні, 
Айчыны. 

 ٭ ٭ ٭
 
Думка, як Ікар крылаты, 
узляцела на момант 
да сонца, 
напілася праменняў 
і, п'яная шчасцем адчаю, 
рынула ў прорву бяздоння. 
Не шкадуйце 
загінуўшай думкі, 
не асуджайце 
шаленства адчаю. 
Яна піла праз хвіліну, 
трымала ў далонях 
і вуснах 
сонца. 



 ٭ ٭ ٭
 
Ты, мудры, не стану пярэчыць, 
мудрэй за другіх, быць можа, 
твой розум завуць дарам божым; 
ты мудры, не стану пярэчыць, 
ды сотні галоў чалавечых 
нішто перавысіць не можа, 
ты мудры, не стану пярэчыць, 
мудрэй за другіх ты, быць можа. 

 ٭ ٭ ٭
 
Няма абсалютнага шчасця, 
поўнае шчасце — то мроя, 
жыццё нечаканасці строіць, 
няма абсалютнага шчасця, 
шляхоў да яго не пракласці; 
шчасце — драўляны конь Троі, 
няма абсалютнага шчасця, 
поўнае шчасце — то мроя. 



 ٭ ٭ ٭
 
Праўда не б'е кулакамі у грудзі 
і дзерці кашулі не стане; 
выраз яе, нібы верас, не вяне; 
праўда не б'е кулакамі у грудзі, 
праўда гарланіць не будзе; 
голас яе, нібы ціхае транне; 
праўда не б'е кулакамі у грудзі 
і дзерці кашулі не стане. 

 ٭ ٭ ٭
 
Згубіла вянок дзесь дзяўчына, 
крыніца перасохла ў гаі, 
нічым не заспакою прагі. 
Цягнуся чорнымі губамі 
да вытакаў, з якіх нядаўна 
я месячным каўшом піў воду, 
лаўлю я толькі пыл і попел. 
Згубіла вянок дзяўчына... 
Мо' сцяў у лесе пярун ёлку, 
мо' выгаслі у небе знічкі, 
мо' хтось забіў дзесь перапёлку, 
мо' нехта верш украў паэту. 
Згубіла вянок дзяўчына... 



 ٭ ٭ ٭
 
Сэрца спяваць не можа, 
ды часам пяе — адчуваю, 
як гэта робіць, не знаю; 
сэрца спяваць не можа, 
ды хтосьці ято заварожыць, 
і тады яно ціха спявае; 
сэрца спяваць не можа, 
ды часам пяе — адчуваю. 

 ٭ ٭ ٭
 
Мне зязюля шчасце кукавала; 
слухаў я, і верыў, і  не верыў, 
ды жыццё сустрэла смуткам шэрым; 
мне зязюля шчасце кукавала, 
памылілася, відаць, не адгадала — 
нельга кукаваннем шчасця мерыць; 
мне зязюля шчасце кукавала: 
слухаў я, і верыў, і  не верыў. 



 ٭ ٭ ٭
 
Трах, 
трах, 
трах, 
ломяцца пэндзлі 
ў далонях Рублёва, 
валяцца купалы 
цэркваў на грудзі. 
Ратуйце, людзі, 
больш не танцуюць 
на сцэнах мадонны. 
I бог бяздомны, 
паэт бяздомны, 
ляцім у бяздонне 
з вершамі, 
з рыфмамі, 
пад выбухі смеху апрычнікаў 
Дантэ, кахай Беатрычэ! 
Які ж я паэт, 
як дзяржавай не прокляты, 
які ж я паэт, 
як медаль мне павесілі?! 
Заціхлі у пушчы 
разгулы і рокаты, 
каноплі на шыі песні. 
Трах, 
трах, 
трах, 
ломяцца пэндзлі, 
крышацца фрэскаў абліччы. 

Які ж я паэт, 
без трывоті, без нэндзы?! 
Дантэ, кахай Беатрычэ! 
Які ж я паэт у зацішы без бою, 
калі нехта хоча 
Айчыну раскрасці, 
а я, нібы бочка гандлярская лоем, 
выпаўнен шчасцем. 
Бам! 
Бам! 
Бам! 
Крочаць апрычнікі, 
спяваюць хаўтурную песню куранты. 
Каханне і смерць — 
смерць Беатрычэ, 
смерць Дантэ, 
які ж я паэт?!... 



 ٭ ٭ ٭
 
Разышоўся я з сэрцам, панове, 
у розныя стораны свету: 
яно засталося ў дуброве, 
а я узышоў на паркеты. 
I я сярод вас, надшчаслівых, 
залез у палац дабрабыту; 
а ў бацькі цвітуць, мабыць, слівы 
і павіслі над хатай блакіты. 
Маю сёння я грошы і прэміі, 
і у храме навукі не лішні — 
ды ногі ідуць ў акадэмію, 
а сэрца бяжыць пад вішні. 

 ٭ ٭ ٭
 
У сетцы з уласных нерваў 
нясу сябе я у магілу, 
а травы б'юць мяне па твары 
сваімі мяккімі рукамі, 
і чую, як царква званамі 
сялянак кліча на вячэрню. 
Прыгожа жыць — 
вось гэта штука, 
годна старэць — 
гэта мастацтва, 
не ўсякаму яно даступна. 
Не кожнаму хапае сілы 
нясці сябе з усмешкай 
у магілу. 



 ٭ ٭ ٭
 
Няўжо ў дзяцінства не вярнуся, 
няўжо не буду роўны з жытам, 
няўжо не буду больш спавіты 
матчынай казкай — 
няўжо малым я больш не буду? 
Гатоў паверыць я у цуды, 
гатоў паверыць у моц бога, 
пайсці містычнаю дарогай, 
стаяць штодзённа на каленях 
і пасылаць яму маленні, 
каб мы радзіліся старымі 
і паступова маладзелі, 
і паступова дзецінелі. 
I каб змяніліся ў збожжа 
або у птушкі, 
або у кветкі, 
і каб квітнелі на палетках, 
і каб жыццё было прыгодай, 
і каб ніхто не мог дазнацца — 
дзе чалавек і дзе прырода. 

 ٭ ٭ ٭
 
Пасмы успамінаў 
з год дзіцячых 
паясамі слуцкімі 
яскравяць, 
рэхам жалю, 
рэхам плачу 
успамін мой зажуравіць 
і мінулым уваскрэсне. 
I ніхто не вінаваты, 
што няма ліпнёвай песні, 
што няма матчынай ласкі, 
што няма матчынай казкі, 
і няма сасновай хаты. 
Не, не знойдзеш 
тут злачынства, 
дык і не патрэбна кара, 
чым яскравей успаміны 
з год дзяцінства — 
тым бліжэй 
падходзіць старасць. 



 ٭ ٭ ٭
 
Расхрыстаны з лесу 
манах ідзе — 
скончыўся дзень. 
На прыгуменні 
пасеялі цішу — 
узняўся манах у вышы. 
запаліў ён у небе зоры 
і сёння сталася ўчора, 
замоўкла нарэшце пушча, 
клопаты вочы заплюшчаць. 

 ٭ ٭ ٭
 
Конь, плуг і я 
у баразне адной 
кладзем да сонца скібу, 
расхвалявалі грунт 
жалезным плугавым нарогам. 
Плывем беспераменна 
ад луга да дарогі 
і ад дарогі к лугу. 
I пахне конскі пот 
мне ўраджаем плённым. 
Я забабонны, 
веру у прыкметы — 
веру найгоршаю вясной, 
што добрым будзе лета, 
што хопіць працы косам, 
веру лёсу. 



 ٭ ٭ ٭
 
Бела-зялёныя стагі 
стаяць нерухома, 
снег пахне жывіцай — 
еду дадому. 
Елкі — цяжарныя бабы 
аселі у белі, 
вось заячы след адзінокі, 
як почырк трывогі, 
прабег у гушчар 
праз дарогу — 
можа дзесьці закончан 
чырвонаю кропкай... 
Пушчы яна не парушыць, 
пушча стаіць нерухома. 
Пахне жывіцай, 
я еду дадому — 
павесяліцца. 

 ٭ ٭ ٭
 
Я знаю, чым ёсць смутак, 
бо быў не раз я 
жураўлём асеннім 
і чарку горкае атруты 
трымаў у жмені. 
Я знаю, чым ёсць радасць, 
бо быў я жураўлём 
прадвесня 
і ў пальцах, ап'янелых 
шчасцем, 
трымаў я песню. 



 ٭ ٭ ٭
 
Час дэфармуе 
голас, думкі, цела. 
Быў ты вясёлы, 
зробішся смутны 
і асавелы. 
Калісьці нядолю 
і няўдачы 
ламаў далоньмі, 
ды пальцам маленькім 
лёс цябе зломіць 
сёння. 
Прыходзіць старасць 
і гасіць мары 
і волю. 
Прымі пагодна 
шлях неабходны 
да новай ролі. 

 ٭ ٭ ٭
 
Не згару, як паходня, 
геройства ў душы не чую, 
не дам карысці Беларусі, 
як ліст асенні, непатрэбны, 
спапялюся. 
Мо' рамантычная дзяўчьгаа 
да губ прытуліць 
і адкіне — 
няхай і гэтак. 
З лістом асеннім, 
палымяным 
да твару кожнаму паэту. 



 ٭ ٭ ٭
 
Хрыстос святы 
ў Ісак'еўскім саборы 
на шкле святлістым 
заварожан, 
здаецца рыфмай загаворыць 
да скупленых 
дзяўчат прыгожых, 
як Байран, 
з рамантычнай сілай, 
у змане барваў, алегорый. 
Падайце рыжую кабылу, 
а паімчыць у даль гісторыі. 

 ٭ ٭ ٭
 
Крыж распасцёр свае рукі, 
бароніць магілы, 
вартаўнік на мяжы 
між жыццём і між смерцю, 
каленам абапёрся 
на пліту магільную, 
дзе эпітафія 
б'ецца крыламі 
і мудрым зваротам 
кліча прахожых 
у светы маўчання. 



 ٭ ٭ ٭
 
Расплыліся ў свеце, загінулі, 
лёсы нас па зямлі паразносілі, 
але сэрцы ў пушчы пакінулі, 
у лісці русакосае восені, 
і не можам расстацца з жывіцамі, 
і не можам растацца з далінамі, 
Адзываецца пушча крыніцамі, 
адгукаецца песняй птушынаю, 
Кліча нас у даліны шырокія 
да пакрытага золатам гю. 
Мы прыдзем шляхамі далёкімі 
у прыстань юнацкага краю, 
і абдымем зноў пушчу адвечную, 
і паклонімся нізка галовамі, 
краіне айчыннай сардэчна, 
краіне жывічнай, сасновай. 

 ٭ ٭ ٭
 
Уваткнулі жывую красу 
у мёртвае горла збана; 
сканаюць, раняючы сум, 
ціха памруць цюльпаны. 



 ٭ ٭ ٭
 
Маіх гадоў ты не лічы дакладна, 
ні валасоў на скроні белых, 
я ведаю у многім я няскладны, 
таму саромлівы, нясмелы. 
Гады мае, як на іскрыпцы струны, 
парваліся з адчайным крыкам, 
і праплылі дзесяцігоддзяў труны 
у свет, дзе ціша ёсць музыкай. 
Прабач ты мне, 
прабач мне многагоддзе, 
затрымай маю старасць на хвіліну, 
і забушуй сягоння многаводдзем, 
і не лічы маіх гадоў, дзяўчына. 

 ٭ ٭ ٭
 
Навошта Праметэй 
прынёс агонь людзям — 
з яго фугас, з яго напалмы. 
Не лепш было б 
сядзець на дрэвах нам 
і скавытаць прыродзе псалмы, 
не выдзяляць сябе 
з кагалу абяз'ян, 
паесць, паспаць, 
пабушаваць у дрэвах, 
не ведаць слёз, 
не мець душэўных ран, 
скуголіць прымітыўным спевам, 
і з верхавін глядзець 
у млечны шлях. 
Не ведаць, што жыццё мінае, 
што цячэ; 
не ведаць, 
што старая добрая зямля 
у смерць бяжыць усё хутчэй. 



 ٭ ٭ ٭
 
Верыў даўга у бога 
і быў пэўны, што 
гэтага хопіць 
для шчасця — 
памыліўся, 
Чалавеку паверыў 
і думаў, што горыч 
мяне не сустрэне — 
памыліўся. 
Астаўся самотны 
і сам на сябе 
абапёрся 
з надзеяй — 
памыліўся. 

 ٭ ٭ ٭
 
Калі скажа ён табе; «Кахаю», 
дык не вер яму на слова, 
ён сто слоў сказаць гатовы; 
калі скажа ён табе: «Кахаю», 
адкажы: «Я крыху пачакаю 
на учынкі» — аргумент галоўны; 
- калі скажа ён табе: «Кахаю», 
дык не вер яму на слова. 



 ٭ ٭ ٭
 
Я шчаслівы — 
багацце змясціў у кішэнях, 
вольныя рукі 
і вольныя плечы, 
могуць вырасці крылы, 
каб узбіцца у вецер — 
не прагну я шчасця 
спакойнага, сытага, 
я нарадзіўся 
ў карыце разбітым 
і йду да карыта разбітага. 

 ٭ ٭ ٭
 
Растапталі мне сэрца 
у тонкі лісточак 
і кінулі ў струмень 
асенніх падзей, 
і ніхто не адрозніць, 
бо адрозніць не можа, 
які ліст ёсць з дрэва, 
які ліст з грудзей. 



 ٭ ٭ ٭
 
Прыдзі, стварэц, 
і словы кінь у попел, 
і ажыві яго, 
: адрадзі, 
і упрыгож, 
скажы: 
— Жыві, народ, 
і мову май, 
і гонар; 
кахай сябе не меней, 
чым другіх. 
Скажы: 
— Даведайся, народ, 
хто ты ёсць, ты і годзе, 
не горшы і не лепшы 
ад другіх людзей. 
Калі паверым, 
вернемся у людзі, 
а калі не — 
апынімся сярод жывёл, 
і быць тады бядзе. 

 ٭ ٭ ٭
 
Мары мае — лугі зялёныя, 
дзе пасвяцца коні 
і ходзяць дзяўчаты, 
дзяцінства ногі агалёныя, 
і неразумныя 
гарцы цялятаў. 
Мары мае — лугі зялёныя, 
усхваляваныя 
ў зелені мора, 
і дрэвы, як ветразі, шумныя, 
з-пад якіх 
адплывіў я у горад 
цялём неразумным. 



 ٭ ٭ ٭
 
Калі ёсць працоўныя рукі, 
і плуг, і глеба, і зерні, 
і калі вецер кулю зямную 
бокам да сонца паверне, 
тады яна выспее жытам і мёдам, 
і загарыцца восені сцягам — 
знакам сялянскай свабоды. 
Як добра рукою, са скібы узнятай, 
узяць чарназёму надзейную лусту, 
сказаць, як жанчыне, 
— Мая ты, — 
і не пачуць пагардлівай мянушкі 
«уласнік». 

 ٭ ٭ ٭
 
Пяцігаловая царква 
на шыі з каўняром кляновым 
трымала у руках крыжы, 
узнятыя над галовамі, 
і бусел над царквой кружыў, 
шануючы крылом блакіты, 
і тонкай нітачкай народ 
плыў у нядзельную святыню, 
і звонка крыкнула царква 
губамі медзяных званоў, 
а я на момант завагаўся, 
куды ісці, 
у прыгажосць, 
ці у брыдоту дабрабыту — 
і выбраў шлях у чарнату 
з краіны звонкага блакіту. 



 ٭ ٭ ٭
 
Калі ў цябе няма у сэрцы болю, 
калі цябе яе б'е ніколі нечаканасць, 
калі ты вылічыў 
працэнтна сваю долю 
і ведаеш, што дасць і ноч і ранак, 
калі смяешся з тых, 
хто вечна блудзіць, 
хто распасцёр па-над трывогай крылы, 
хто адкрывае свет 
ключом здзіўлення, 
дык ты памучся 
над адной праблемай — 
гадзіну сваёй смерці выліч. 

 ٭ ٭ ٭
 
А вы, апосталы з дваццатых — 
дзе вы, 
і дзе ваш смутак, 
дзе ваш спеў? 
Хто на світанні 
з лодкі кіне невад 
у паэтычную кіпень, 
хто заіскрыцца шчасцем чалавечым, 
і смутку схіліцца да ног, 
і хто паклоніцца 
Айчыне вечнай, 
цярнёвы зніме ёй вянок? 
Дзе вы, апосталы любві, трывогі, 
і як дайсці 
да вашых ссылак, да магіл? 
Няма ні на зямлі, 
ні ў небе бога — 
спаліў бы зло, 
каб недзе быў. 



 ٭ ٭ ٭
 
«Песня тварца прызначана народу» — 
пярэчыць гэтаму няёмка, 
ды глянь на творчасць салаўя — 
цешыць людзей, хоць пяе жонцы. 
Пяе сабе, а іншых цешыць, 
таму грамадскасці мастацтва 
мы не шукайма у рэкламах 
і у праграмах, 
ні у заявах-дэкламацыях — 
бо тут заўсёды маніць хтосьці: 
толькі выключна ў прыгажосці. 

 ٭ ٭ ٭
 
Я — цвет, адцвіўшы на галіне, 
я — яблык, выспелы у восень, 
я песню выслухаў даліны, 
цяжарнай наліўным калоссем; 
я поўны сонечным праменнем, 
я ссаў з зямлі радзімай сокі 
і поўным стаў, чырвонабокім, 
і ад дажджоў я чысты, чысты; 
ад пчол ліпнёвых я духмяны, 
ад сонца і зямлі сачысты, 
і ад вятроў-гуляк я п'яны. 
Прыйдзі, дзяўчына, пад галіны, 
і я табе у рукі рыну; 
вазьмі мяне з галінак дрэва, 
як брала ў раі яблык Ева, 
вазьмі у жмені, у калені, 
грудзьмі і тварам прытуліся. 
а ў сына я ператваруся. 



 ٭ ٭ ٭
 
Звіняць часта словы 
гучней балалайкі, 
ды іхняя песня 
мізэрней суніцы, 
якая спявае 
ціхутка у гаі 
над люстрам крыніцы, 
бо песня не ў крыках, 
бо песня не ў звоне, 
не ў словах вялікіх, 
што глушаць прасторы 
і скоўваюць шыры. 
Яна ў словах ціхіх, 
яна ў словах шчырых. 

 ٭ ٭ ٭
 
Жывеш дваццаць вёрст ад чыгункі, 
а ад шчасця далей, быць можа, 
ад людзей не чакаеш ратунку, 
ані акту ласкі божай. 
Усё адцвіло, спапялілася: 
і гады, і намеры, і мроя — 
фатальнасць на плечы звалілася, 
і старасць не за гарою. 
А вучні ў Варшаве, у Лодзі — 
машыны, камфорты кватэраў, 
сказаць бы, нядзеля штодзень 
у лекараў, у інжынераў. 
Няхай жа настаўніцу ўспомняць, 
яе сэрца, адкрытае насцеж, 
і рукі яе, і далоні, 
што ключ падарылі да шчасця. 



 ٭ ٭ ٭
 
Маё дзяцінства 
акружалі колеры, 
смугі, 
пасмы, 
плямы, 
і да калыскі 
прыляталі штодзень 
разам з мамай. 
Клён пальцамі лістоў 
раскалыхаў калыску: 
то да зямлі, 
то ў неба, 
то лез у высь, 
то падаў нізка 
над пуняй грэбень. 
I жыта у маі 
плывала пад хатай 
ў зялёнай шумнай струі, 
і васільковыя плакаты 
у млечным пыле руі. 
Клён пальцамі лістоў 
раскалыхаў калыеку, 
і выкінуў мяне у лета, 
і вынюхаў зямлю я 
знізка, 
зблізка, 
таму стаў вершаклетам. 

 ٭ ٭ ٭
 
Не кожны верш — 
дарогаю у шчасце. 
Не кожны завядзе 
ў зялёную дуброву. 
Бывае часта ён распяццем 
Хрыстовым. 
Не кожнай лесвіцаю рыфмаў 
збяжыш да возера ў човен. 
Не раз сустрэне 
цябе ліха — 
з безгалоўем. 
I слёзы 
стануцца уцехай, 
і лес намеры перайначыць, 
і выплачашся смехам, 
і высмяешся плачам. 



٭ ٭٭   
 
Хто гаворыць, 
што ўсё дасканала, 
той стаўся рабом, 
або панам. 
Ён не змесціць 
у розуме цесным, 
што Нэп неабходны 
сялянам 
і Нэп неабходны песні 

 ٭ ٭ ٭
 
Калі няма цябе — 
пры мне стаіць трывога, 
тады ратуюся 
і да зямлі тулюся, 
і праз яе нутро 
бягуць мне на падмогу 
часцінкі — атамы 
з-пад Беларусі. 
Тады цяплей, 
тады смялей 
і цішай, 
тады ляпей 
і неяк спеўней, 
і чую я, што на зямлі 
не лішні, 
і што жыву яшчэ, 
тады я пэўны. 



 ٭ ٭ ٭
 
Касцёл Сакрэ Кэр — белы анёл — 
над Парыжам і над намі, 
пройдзеш пад яго крыламі 
проста на Монмартр. 
толькі ў змроку, 
толькі ноччу. 
Ноч тут днём гарыць яскравым 
і вядзе ў сялібы славы — 
мастакоў парыжскіх гнёзды, 
паэтычныя майстэрні, 
і разбярскія варштаты; 
пошукі крутых завулкаў, 
лёты нізкія паддашаў, 
агароды летуценняў, 
і магільнікі надзеяў, 
і яскравыя карціны 
на пляцах, на тратуарах, 
з фарбай не засохшай, свежай, 
і мастак з бутэлькай «Бахус» 
у худых, сухіх каленях — 
тут айчына летуценняў. 
Агляніся, можа следам 
тут ідзе Пабло Пікаса, 
можа праз хвіліну стрэнеш 
тут Шагала з Беларусі. 
яго дзіўныя карціны, 
дзе ляцяць у неба цэрквы. 
нібы лебедзі з азёраў. 
Пройдзеш сцежкамі Монмартра 

ўніз — угору, ўніз — угору — 
сэрца тваё стане арфай, 
і забудзеш, што ёсць гора. 



 ٭ ٭ ٭
 
Белавежа — зялёная палкасць. 
танец дэмонаў, 
трымае бліскавіцы ў далонях, 
як стужкі, выкідае іх ў хмары, 
і гойсае ў танцы дзікім, 
і ў адчайнай верціцца кадрылі, 
хапае вецер між каленяў — 
сціскае, душыць, 
б'е рукамі, 
хрыбты ламае сваім крылам, 
складае з дрэў сваіх ахвяры. 
Калі слабы ты, не адчайны, 
і дух твой ціхі і звычайны 
не любіць буры, ні шаленства, 
у дзень такі не йдзі у пушчу, 
бо станешся яе ахвярай. 
Ты пачакай на дзень наступны. 
на ціхі, каляровы ранак, 
як Белавежа ў задуменні 
стаіць у росах па калені, 
нібы дзяўчына па-над тонню 
глядзіць у люстра траў зялёных. 

Луўр 
 
Розум мастацтву не патрэбен — 
крыламі цябе прывітае безгаловая Нікэ. 
павядзе ў падзямеллі, 
падніме у неба, 
І убачыш ты Вавілоны, 
Егіпет, 
Сірыю. 
Грэцыю, 
Рым пераможны, 
Рым палонны, 
фараонаў, 
кесараў, 
месію, 
Венеру, адкрыўшую грудзі, 
без рук, без далоняў, 
з цёплым узгоркам узлоння; 
і пойдзеш, як п'яны, вышай — 
да сэрца Парыжа, 
да Мона Лізы 
Леанарда да Вінчы. 
Хто назваў чалавека «вінцік», 
той у Луўры не быў ніколі, 
не піў шчасця і болю 
Леанардавай чаркай, 
не ведаў, што вынайшлі людзі 
прыгажосць, 
і натхненне, і радасць 
перад эпохай Маркса. 



 ٭ ٭ ٭
 
На скверах шумнага Парыжа 
цалуюцца публічна пары: 
патомкі графаў і маркізаў — 
з наследнікамі камунараў. 
I як цалуюцца, устыд агорне 
душу і сэрца славяніна — 
мы ж прыкрываем ноччу чорнай 
свой пацалуначак з дзяўчынай, 
а тут ад рання і да ночы 
цалуюцца і шэпчуць пары. 
Каханне па-над Сенай крочыць 
на скверах і па тратуарах. 

Эйфелева вежа 
 
Каб не ўзнімалася у вышыню, 
але схілілася на ўсход, 
я па яе крутых усходах 
дайшоў бы да далін Айчыны 
і працягнуў бы шчыра рукі 
кожнай сасне у Белавежы. 



 ٭ ٭ ٭
 
Мармур статуй абсадзіў алеі, 
выцвіў у дзявочых срормах, 
у нагах, у бёдрах і у грудзях. 
Пахіліліся над сцежкамі дзяўчаты, 
над лугамі, стрыжанымі нізка, 
над гадамі, нада мной. 
А з вады на бераг рвуцца коні, 
стогнуць, пырскаюць шалёнай пенай; 
цяжка выцягнуць каляску з тоні — 
на лужок з травой чырвонай, 
дзе сентыментальныя паэты 
у пастушых вопратках убогіх 
пасвілі сваё каханне. 
А палац, як белая падкова, 
звоніць многаструннай гамай, 
трэба ўцякаць адгэтуль, 
каб не стацца франкаманам. 

 ٭ ٭ ٭
 
Ядуць кляшарды хлеб, 
п'юць таннае віно, 
мяса праз шкло вітрынаў ліжуць, 
яны — упадак, яны — дно 
і крылы шумнага Парыжа. 
Іх домам цёплае метро, 
ды і масты на Сене ціхай, 
а месяц лямпачкай-святлом 
над іхнім шчасцем, 
іхнім ліхам. 
Не прагнуць выгад, дома, ні сям'і, 
ні абавязкаў, 
ні штодзённай працы 
і, як ніхто на свеце, на зямлі 
умеюць пагарджаць багаццем. 
Парыж ім столькі мараў навярстаў, 
па поўнай жмені, 
да іх прыходзіць Іў Мантан 
пазычыць жменю летуценняў. 



Балада, аб бізуне 
 
Сцяна ў памешчыцкім пакоі 
глядзіць традыцыяй стагоддзяў; 
хтось клапатліваю рукою 
праславіў панскае адроддзе. 
Хрыстос вісіць, узняўшы руку — 
ён мір прынёс сюды ў парогі, 
гадзіннік ціхім, мерным стукам 
адводзіць думкі ад трывогі. 
Партрэты — шэраг продкаў слаўных, 
двухстволка, шаблі, рогі лося, 
і габелен з узорам даўнім, 
карціна, а ў карціне восень. 
Далей сляды ліхіх завеяў, 
паходаў слаўных і суровых; 
вісяць ваенныя трафеі 
дзесь з-пад Смаленска, Мінска, Пскова, 
і герб вялікі — славы сімвал, 
традыцый векавых адзнака, 
і скрыпка, што спявала гімны 
або вучыла дамы плакаць, 
і пад усім пад гэтым збродам, 
у месцы зручным, ганаровым, 
вісеў на розныя нагоды 
бізун раменны адмысловы: 
казіна ножка ў чорнай шкуры, 
і бічык — бізуна істота, 
напіўся, чортава натура, 
сялянскіх слёз, крыві і поту; 

змяёю поўз па белым свеце, 
глядзеў ён з-за халявы панскай. 
Ішоў праз цэлыя сталецці, 
ішоў ён па хрыбтах сялянскіх, 
перадаваўся бацькам сыну, 
перадаваўся пану панам, 
стаўся падпораю краіны, 
рэліквіяй і талісманам. 
З яго прадажным гнуткім целам 
сумленне панскае зраслося, 
ім шчасце доўга зіхацела, 
эх, давялося, эх, жылося... 
Змянілася нарэшце штосьці, 
настала новых спраў багата, 
зышоў на свет жаданым госцем, 
зышоў на свет год сорак пяты. 
I першы раз выпраставаны, 
зламаўшы звычаі і нормы, 
прыйшоў мужык, прыйшоў да пана, 
прыйшоў з зямельнаю рэформай. 
Пан ашалеў, рукою пэўнай 
з сцяны сарваў бізун старэчы 
і паласнуў маланкай гнеўнай 
апошні раз халопу плечы. 
і зноў павіс над селянінам, 
як параграф часоў прыгону, 
але не мог паўторна рынуць 
на галаву змяёй шалёнай, 
бо рук дзесятак спрацаваных 
зваліў тут пана на падлогу, 



хляснулі ўрэшце плечы пана 
смак горкі бізуна-батога. 
Бізун свістаў на панскім целе, 
пасля прабег па тварах продкаў; 
яго ўдары звонка пелі 
фінал ідыліі салодкай, 
і, кінуты сялянскім гневам, 
на пана лёг, як знак няволі, 
упаў з апошнім свістам-спевам 
каб не узняцца больш ніколі, 
і словы моцныя, як вецер, 
зляцелі з вуснаў селяніна. 
«Хто ходзіць з бізуном на свеце, 
ад бізуна павінен згінуць». 

 
 
 
 
 
 
 
 
 
 
 
 
 
АКВАРЭЛІ 



 ٭ ٭ ٭
 
Белавежа — зялёны гармонік, 
цябе край мой на грудзі ускінуў, 
палажыў на клавішы далоні, 
да грудзей прытуліў, як дзяўчыну. 
I баяніць звінячаю мовай, 
ды санатай плыве па-над светам, 
а пад кожнай сукенкай вярбовай 
у гіпнозе застылі паэты, 
і танцуюць бярозы-мадонны 
у туманных развеяных крылах; 
тут песня так моцна палоніць, 
што Хрыстос танцаваў бы кадрылі. 

 ٭ ٭ ٭
 
Салавейкі звінячы клубочак 
развівае павольна ночка, 
раскрыліўся сонны вецер. 
То ціша у гаі парвецца, 
то песня парвецца, 
праз месяца ясны бінокаль 
гляджу я у пушчу вокам, 
і бачу, як майская ночка 
развівае звінячы клубочак. 



 ٭ ٭ ٭
 
Спяваў салавейка тэрцыны. 
Дарыў гойна сваёй дзяўчыне 
каханне. 
Цэлы месяц ён вока не сплюшчыў, 
цэлы месяц не даў заснуць пушчы 
спяваннем. 
А калі зацяжарыла дзеўка, 
спыніў сваю палкую спеўку 
знянацку, 
бо лёгка быць чулым каханкам 
і спяваць ад змяркання да ранка, 
ды цяжка быць бацькам. 

 ٭ ٭ ٭
 
Ляжу я на зямлі, 
адным вокам гляджу 
ў яе нетры, 
а другім узіраюся ў неба. 
Плыве праз лес 
зялёнае паветра, 
а у зямлі цвітуць карэнні, 
крыніцы яе грудзі точаць, 
і я, хоць зоркі змятаў з неба 
на небасхілы, 
не ведаю істоты «сёння», 
не ведаю істоты «заўтра», 
і не хачу ўсяго я ведаць — 
ці ж я тады пісаў бы вершы? 
Жыццё, 
малюся, будзь загадкай. 
Бяда, калі калека 
зломіць кулю, 
ці паўсляпы дзесь згубіць акуляры. — 
паэт не выжыве без мараў 
і стане, з месца не кранецца, 
нібы дзіця, заплача ў страху, 
як згубіць руку сваёй мамы. 
Якое шчасце мець Айчыну 
і легчы у зялёных травах, 
і вокам у зямлю ўзірнуцца, 
а другім вокам у прасторы — 
раздвоенасць — адзінства шчасця. 



 ٭ ٭ ٭
 
Часалі коні свае грывы 
шчоткамі высокіх траў, 
хвастамі падпіралі сонца, 
лавілі вецер зондамі вушэй 
і, калі сэрца пранікала зелень, 
і храпы на пергаміне лугоў 
пісаць больш вершаў 
не хацелі, 
зрываліся да лёту, 
нібы птахі, 
імчалі над уздыбленай далінай, 
ставаліся багамі на хвіліну. 

 ٭ ٭ ٭
 
Бушуе вясна у садах, 
спявае вішнёвую песню, 
падпёрла платы лебяда, 
смяецца задорна чарэшня. 
Я чую, што плечы шырэй, 
маленькае сталася дужым, 
і шчасце за плечы бярэ, 
у грудзях не сэрца, а ружа. 



 ٭ ٭ ٭
 
У брычцы месяца 
рассеўся салавей, 
пяе у залатой карэце, 
маўчыць, як рыба, вецер. 
бо сорамна яму 
спяваць сягоння. 
Лёс песні у другіх 
далонях, 
у лепшых. 
Салавей — Паганіні 
клён — мандаліну 
кранае, 
і крышыць карэту, 
і зоркі над светам 
ссыпае. 
Салавей, і карэта, 
і зоры — 
рэквізіты 
стар'я, архаізмы, 
а з дваццатым стагоддзем 
гавораць, 
як сябры сацыялізму. 

 ٭ ٭ ٭
 
Вартуюць цішу 
зубы частаколу 
пад бровамі 
навісшых сліў, 
а месяц 
выпяліў жывоцік голы — 
свет цэлы 
малаком заліў. 
Прыціснуў млечны шлях 
мяне каленам, 
звязаў з сусветам 
зорыстым звяном, 
крануў я гафт 
бярозавых сукенак, 
астаўся крок 
да белых ног. 



 ٭ ٭ ٭
 
Спявае пушча хваляй воннай, 
плыве, як акіян бяздонны, 
у пене верхавін зялёных, 
а сосны — медныя калоны, 
бярозы — гібкія мадонны, 
дубы папахамі варушаць, 
з асінак выляцелі душы — 
спявае пушча хваляй воннай, 
а я тулюся да мадонны. 

 ٭ ٭ ٭
 
Тут па кожнай сасне 
можаш ўзняцца у неба, 
і стацца анёлам, 
і забыць, што быў чалавекам 
са злосцю і вадамі ў сэрцы; 
забыць, што калісьці 
меў цела, 
можаш стацца крыламі, 
ідэяй, 
каханнем, 
агнём непагасным, 
можаш стацца усім і нічым 
адначасна. 



 ٭ ٭ ٭
 
Вербы выплакалі ля сваіх ступеняў 
возера зялёнае, зялёнае, 
апусцілі косы, апусцілі жмені, 
плечы згорбілі ў паклоне, 
а вясёлка — струны каляровыя, 
струны у вібрацыі квяцістай — 
стужкай вербам апляла галовы 
і звініць напевам серабрыстым. 
Каляровыя, зялёныя азёры 
і вясёлкі многаструнныя, пявучыя 
я пранёс праз радасць і праз гора, 
не пазволіў гораду замучыць; 
і калі мне цяжка — усміхаюся, 
з горада вяртаюся ў даліны, 
у падвербныя азёры акунаюся 
і цалуюся з вясёлкай, як з дзяўчынай. 

 ٭ ٭ ٭
 
Пушча, сціхамірся, супакойся, 
разгарні лісткі-далоні; 
я на кожным прагну сёння 
напісаць паэму аб каханні, 
да цябе, зялёнай з найчысцейшых. 
Пушча, дай лісты-далоні 
для слоў шчырых, найшчырэйшых, 
а калі атраманту не стане, 
дапішу канец крывёю, 
каб ніхто не быў у стане 
літары паэмаў сцерці, 
дапішу і падпішуся, 
і пячаць пастаўлю — сэрцам. 



Валодзю Паўлючуку 
 
Калі лес упадзе, 
праз што на свет ты глянеш, 
і як знянацку 
ты наблізішся да шчасця, 
і праз якую шчыліну 
зірнеш ты на каханне, 
які лісток прыложыш ты да раны? 
Як упадуць лясы, 
ты шкельца чарадзейскае загубіш 
і свету каляровага не ўбачыш, 
і вочы, п'яныя ад плачу, 
у неба чорнае узнімеш, 
і крыкнеш таямнічай сіле: 
— Я не хачу такой зямлі, 
дай мне зямлю старую, 
з таемнай пушчай, 
з гулкім лесам, 
каб смутак мог у ім павесіць. 
Адказ рашучы з неба прымеш: 
— Ты не дзіця — 
гуляй забаўкамі другімі. 
I сэрца тваё стане чорным 
і перастане быць блакітным. 

 ٭ ٭ ٭
 
Гляджу я небу пад сукенку, 
аж шапка на зямлю упала, 
і не магу я надзівіцца, 
і не магу навесяліцца. 
Гляджу, гляджу, 
і ўсё мне мала; 
яно прыкрыла стужкай белай — 
дарогай млечнай — частку цела, 
але і так не мала відна 
дэталяў гожых і устыдных. 
Гляджу я небу пад сукенку, 
нібы мурашка пад паненку, 
калі яна ў ліпнёвы ранак 
выйдзе на луг, над рэчкай стане, 
Эх любата, ачараванне! 
I што ж ты варты, чалавеча, 
калі не піў вады з крыніцы, 
калі ў ліпнёвы цёплы вечар 
з нябёсаў не сцягаў спадніцы. 



 ٭ ٭ ٭
 
Лясы — душа маёй краіны. 
Жыве ў лясах мая надзея. 
О лес, ты так, як бацька сыну, 
мне ў сэрцах светлых мар навеяў. 
Я, член сям'і адвечнай пушчы, 
знаходжу сваё шчасце ў лесе, 
дзе шчыры смех вачэй не плюшчыць. 
дзе лес набрак ад чулых песень. 
Я чую, крочаць на паляны 
плямёны сцежкаю адвечнай, 
І я з натоўпам крывічанаў 
іду за бор, на сход, на вечэ. 
Спакой цалуецца з трывогай, 
зышліся: ўчора, заўтра, сёння, 
гады, і людзі, і дарогі, 
цаціснулі сабе далоні. 

 ٭ ٭ ٭
 
На ўсіх лістах бярозавай сукенкі 
салаўі адспявалі рапсодыі; 
і кожны ліст служыў за клірас, 
галінка кожная за ліру, 
і дрэва кожнае 
святыняй згоды, 
і смех, і боль былі у трэлях, 
хісталі млечнаю дарогай, 
і калыхалі пушчы ветразь, 
і звонкасць улілі ў паветра, 
і закаханым 
прыняслі трывогу. 
Ці болей слёз было, ці болей смеху, 
лічыць — час траціць безнадзейна, 
мы гэты толькі факт адзначым, 
калі смяецца хтось і плача, 
дык, значыць, закаханы 
ён, напэўна. 



 ٭ ٭ ٭
 
Ад рання сівога 
да шэрага змроку 
вясну спажываюць каровы, 
ад шчасця прыжмурыўшы вочы, 
і годна нясуць вымёны, 
напоўнены сонцам, 
пад клёны; 
з-пад пальцаў дзявочых, 
з напружаных доек 
страляюць струмені, 
страляюць праменні 
на дно пасуды. 
Ў дзявочых каленях 
клёны п'янеюць 
ад сырадою, 
і я таксама п'янею, 
як доіць дзяўчына вясну, 
як сонца доіць ў калені. 

 ٭ ٭ ٭
 
Я так блізка зямлі. 
як сасна, 
як колас, 
як травы. 
Калі упаду, 
дык блізка ляцець мне, 
і там на зямлі, 
дзе жаўрук ссыпаў песню, 
і дзе сонца паслала праменні, 
і яблыня кінула яблык, 
і маці пакінула 
след ад ступені, 
не можа быць сумна, 
не можа быць цесна. 
Я так блізка зямлі, 
як хлапец і дзяўчына 
у час першага грэху, 
як шчасце ад смеху, 
я так блізка зямлі, 
нібы песня дзявочая ў полі, 
як да хаты дзяўчаты плывуць 
праз туман адвячоркам, 
я так блізка зямлі, 
як Айчына мая ад нядолі, 
як у майскія ночы 
зорка ад зоркі, 
як слова ад слова 
у хуткагаворцы, 
у ёй маё ўчора, 



сягання 
і заўтра. 
У ёй ёсць мой хлеб, 
мая песня і сіла, 
у ёй мая смерць 
і зацішак магілы. 

 ٭ ٭ ٭
 
Люба глядзець, як засынаюць дрэвы — 
стуляюць у далонях цішу, 
і слухаць, як на лірах клёнаў 
кранае струны салавей вячэрні. 
Міла глядзець, як расцвітае сонца 
у купалах аблокаў, 
у купалах бярозаў, 
і як туман, бы белы анёл, 
павольна ў неба узлятае. 
Добра стаяць і не кранацца 
нагамі босымі ў даліне, 
і паўтараць старыя словы: 
— Люблю цябе, 
люблю цябе, Айчына. 



 ٭ ٭ ٭
 
Белавежа — анёлаў гурт, 
аб'яднанне манахаў зялёных, 
сход рымскіх калонаў, 
лёгкакрылае зборышча муз. 
Кожны клён, як віновы туз, 
кожны дуб, як суровы бог, 
елка кожная, нібы посаг. 
Ў кожнай кроне канцэртны зал, 
ў кожнай зале звініць хор, 
на галінах сто партытур, 
у ляшчынах тысяча ціш, 
у асінах тысяча бур, 
у далінах тысяча згод 
і столькі ж нязгод — авантур. 
Стаіць задуменна бор 
ад чорнай зямлі да звінячых зор, 
мысліць... 
Калі тваё сэрца пустое, паэт, 
калі хтосьці скажа, што ты ўжо памёр, 
прыходзь ты у пушчу маёвым раннём, 
з-пад дрэў назбіраеш нападаўшых зор 
і зноў у рады паэтычныя станеш. 

 ٭ ٭ ٭
 
Глядзела Белавежа у паляну, 
як маладзіца у люстэрка зрана, 
і ветрам вычасала косы, 
і ногі выцірала ручніком туманаў, 
і грудзі песціла бярозам 
птушынай песняй, 
і вушы клён стары развесіў, 
і пакланіўся прыгажосці. 
I птушкі ўсе, і я, і дрэвы 
у гэты момант сталі спевам, 
і чулі дзіўнасць перамены, 
гатовы цалаваць кагосьці, 
бо шчасце села на калені, 
бо у сябе былі ў госцях. 



 ٭ ٭ ٭
 
Не журыцеся, коні, 
што вас не шануюць 
і бэсцяць на з'ездах, 
крычаць, што вас многа, 
што людзям скарынку 
ад губ аднялі вы, 
што трэба расправіцца 
з вамі. 
Я з тымі, што цягнуць 
каня на распяцце, 
хадзіць не хачу 
па сусвеце, 
я першы, як Магдалена, 
заплачу 
над гробам конскага скону, 
і калі конь на зямлі 
уваскрэсне, 
хвост узніму, як камету, 
і панясуся ветрам прадвесня 
над светам. 
А вы, што машыны 
акрэслілі богам 
і ўзброілі мары 
ў ракетныя крылы, 
чаму акрасляеце 
сілу машыны 
старою конскаю сілай?! 

 ٭ ٭ ٭
 
Якая ж бяда, 
калі дрэва насупраць 
трымае ў далонях 
зелені хмару, 
якая ж бяда, 
калі сонца над намі 
асвятляе аблокаў штандары... 
I нават калі б 
быў ужо у магіле, 
але прыкрытай 
дрэва штандарам, 
буду мацнейшы, 
чым тыя жывыя 
на тратуарах. 



 ٭ ٭ ٭
 
Зямля і неба веснавыя, 
нібы зялёна-сіні штандар, 
павіслі над маім юнацтвам. 
акуталі маё каханне, 
і раптам вырас перад намі 
горад распяццямі антэнаў 
і трунамі каменных блокаў, 
нас вабіў ён, як анаконда, 
і рэшткай сіл мы павярнулі 
у сінь, у сонца свае твары, 
і у лугі свае пабеглі, 
ды там прыкрыліся 
штандарам, 
што у дзяцінстве 
з чорным хлебам 
дала зямля нам разам з небам. 

 ٭ ٭ ٭
 
Мой лесе, мой зялёны браце, 
ты заслані мяне ад гора, 
і бі, як буду намагацца 
зноў уцякаць у чорны горад. 
Не раз я шкадаваў былога, 
туліўся да рэкламаў, нюхаў, 
шукаў я у сяло дарогі 
і біўся, як у шыбе муха, 
і вырвацца не мог на волю. 
Дашчэнту крылы расцярусіў 
і стаў я смуткам, стаў я болем 
без спеву пушчы Беларусі. 
I калі б зноў я бег у горад, 
дык прывяжы дзесь да альшыны, 
і налупі галінай з бору 
сардэчна, нібы бацька сына. 



 ٭ ٭ ٭
 
Там дзесьці трывогі, 
і перамогі, 
і паражэнні. 
А я перад пушчай, 
як перад богам, 
стаў на калені. 
Уцёк з гарадоў я, 
уцёк з безгалоўя, 
і з пустаслоўя, 
уцёк у здароўе, 
лёг на лісточак, 
вылячыў сэрца, 
вылячыў вочы. 
Забуду я тых, 
што сяброў сваіх шчырых 
тапілі у ложцы, 
без болю у спеве 
стануся дрэвам, 
каб болей ніколі 
не быць пераможцам. 

 ٭ ٭ ٭
 
Узняты сосны, як бакалы, 
зямлі шурпатаю далонню, 
жывічным свецяцца накалам, 
наліты сонечным мускатам, 
да неба сіняга узняты, 
у ветры чокаюцца, звоняць. 
З іх лясуны пілі запоем, 
арлоў расціла іх узлонне, 
і я ў жывічным сырадоі, 
і я ў сонечных затонях 
паіў пегасаўскіх тут коней, 
Як толькі ў горадзе заплачу 
іду у Белавежу, ў гушчу, 
я выціраю вочы пушчай, 
і свет я зноў зялёным бачу, 
і свет здаецца мне пахучым, 
і свет здаецца мне дзіцячым 
і радасным, і не балючым. 
Сосны, як зялёныя бакалы, 
рукой зямлі да сонца ўзняты, 
далійце ў грудзі мне запалу, 
далійце мне мускатаў вінных, 
пайду жывіцай перапіты, 
хачу зноў сп'яна пераблытаць 
ногі бярозы і дзяўчыны. 



 ٭ ٭ ٭
 
Каб толькі быў ў стане 
падперціся дрэвам 
і шапку сонца 
ўцягдуць на вушы, 
каб ногі лычамі 
зарыліся ў травы 
і глынулі грудзі 
вясновыя крылы! 
Тады магу стацца 
нават кабылай, 
адарванай ад плуга 
у ранак нядзельны. 
I мордай зарыцца 
у выгана водар, 
і купалам бруха 
гладзіць блакіты, 
каб толькі быў дрэвам, 
ад места закрыты... 

 ٭ ٭ ٭
 
Пенай аблокаў змываў вецер неба, 
выціраў яго вокны да сінята колеру, 
часаў яго пушчай — зялёным грэбенем, 
верхавінамі лесу гладзіў да полеру. 
Выцвітаў ён аблокамі, белымі ружамі 
над зялёнымі хмарамі грушаў пахілых, 
ільнянымі пасмамі жнівеньскай сцюжы 
вецер слаў ложак сівых небасхілаў, 
і сцёрся, як венік, у небе прыгожым, 
у працы, у руху сябе расцярушыў, 
і вынырнуў вечар з даспелага збожжа. 
жніўнёвую песню прынёс Беларусі. 



 ٭ ٭ ٭
 
Пчала узнялася, узяла курс на промень, 
бо сонца кірунак яе не падводзіць, 
мёдам там можна напоўніць далоні, 
і зноў паявіцца у вонным гародзе. 
Памоліцца лету, прашэпча замову 
царыца прыроды — нявольніца вулея, 
сонца пахучага кропельку зловіць, 
рукамі, нагамі да ўзлоння прытуліць, 
і прынясе, і аддасць згуртаванню, 
ды лёгенька пырсне у песню-ідылію. 
Гляджу я, і ў сэрцы мне б'ецца пытанне: 
чаму так людзей жыць багі не вучылі? 

 ٭ ٭ ٭
 
Горад, 
ты сцёр з майго краявіду 
колеры, 
ніву сонца засеяў 
і сажай і пылам, 
трубамі фабрык 
прабіў небасхілы, 
і лебедзь-аблок 
не плыве мне насустрач, 
не сядзе ў кошык 
вярбы над ракою; 
што ж я выпішу, што 
на пергаміне неба, 
калі колер яго 
такі, як атрамант. 
Хто адчытае чорныя словы, 
хто зразумее 
мой лямант? 
Хаджу я бязмоўны, 
няшчасцем прыбіты. 
Горад, 
ты сцёр з майго неба 
блакіты. 



 ٭ ٭ ٭
 
Дайце малую цішу — 
заглушу какафонію горада, 
дайце вялікую цішу — 
заглушу узрывы напалмаў, 
дайце магутную цішу — 
заглушу боль уласнага сэрца. 

 ٭ ٭ ٭
 
Белавежа, ты, як малітва, 
ты, нібы ерась бязмежная, 
твая песня, як шэпт, 
як крыкі мяцежныя. 
Кожны клён тут абвіты 
хмелем паэзіі, 
промнем мускату абліты, абмыты, 
п'яны каханнем. 
Пушча у майскае ранне 
скідае кашулю — імглу 
у крыніцы 
і з маем ідзе на спатканне; 
сонца вітае паклонам, 
а вечарам ціхім 
зоркі бярэ у далоні 
Хто моцна кахае — 
напэўна укорыцца 
і будзе ён паслухмяным. 
Я прыйшоў абарваны, 
пусты і прыбіты. 
бо горад сарваў 
рукой дабрабыту 
з плячэй маіх кужаль. 
Пушча, мяне не гані ты, 
дай вопратку целу, 
дай сэрцу дужасць. 



 ٭ ٭ ٭
 
Сто разоў неба 
лес мётламі вымяце 
і да бляску ён вычысціць 
зоркі у купале, 
бо чэрвень у полі духмяным 
сягоння 
у жыце хаваецца толькі 
да пояса, 
і радасць у сэрцы 
не пераспела, 
як дрэва у ветры, 
расшырыла грудзі; 
таму яшчэ тысячу раз 
мы паўторым: 
— Дзень добры, — людзям. 

 ٭ ٭ ٭
 
Дык гэта ты мой бог, 
дык гэта ты мой правадыр, 
і да цябе малюся, клёне. 
Магу манахам быць 
або салдатам стаць, 
узброіць колерам далоні, 
нас людзі падвялі 
і скрыўдзілі зямлю, 
і аднялі ў нас нашу мову; 
таму твайму галлю 
я, верны сын далін, 
прыношу культу словы. 



 ٭ ٭ ٭
 
Паэзія — не мікрафон, 
не радыё, 
дзе можна глупствы 
слаць у эфір 
і дзе ніхто не запярэчыць, 
Паэзія — 
з яе загадкамі і болем — 
дыспут з жыццём адвечным, 
яно чакае ад цябе парады, 
як сонца і дажджу 
чакае поле. 
Калі ты скажаш праўду — 
усміхнецца 
і песняй чулаю заструніць, 
як ашукаеш — 
стане задам 
і плюне. 

 ٭ ٭ ٭
 
Лістом паперы лягла зіма, 
зайцы ўпісалі 
тэкст непакою. 
Чытаю шыфраў заячых зман 
і на узлессі, 
і над ракою, 
і не адрозню, дзе шыр, 
а дзе даль. 
Богам па шляху млечным шару, 
у гэтых кустах ужо каляда 
куццю у зорным снезе варыць; 
а у душы і радасць, і  сум, 
і цішыня ў вушах, і дрыжэнне. 
За тое, што я патаптаў красу, 
ціха прашу у зімы прабачэння. 
Лістом паперы лягла зіма, 
вецер заціх, 
не прагне узлёту. 
I я устаўляю у заячы зман 
літары ботаў, 
і кропкі ботаў. 



 ٭ ٭ ٭
 
Прычасць мяне, клёне зялёны, 
першым лістом сакавітым, 
дай мне глыток акавіты, 
дазволь мне вясной разгавецца, 
глынуць яе цёплы кусочак. 
Хай стане зялёнаю мроя, 
як лес пад гарою, 
хай зеленню зорацца вочы, 
хай сэрца маё ззелянее, 
хай сэрца маё пацяплее, 
і выпусціць першы лісточак. 

 ٭ ٭ ٭
 
Зямля, дай цішыню 
ліпнёвым птушкам, 
якія хочуць праспяваць 
Гімн сонцу! 
Пушча, 
падвой лік гнёздаў салаўіных. 
бо людзі прагнуць прыгажосці! 
Зямля, 
расшыр зялёныя даліны 
і звузь да кроплі гарадскія выспы! 
Зямля, 
дай цішыню тым людзям, 
што хочуць аб каханні крыкнуць... 



 ٭ ٭ ٭
 
Вечар прыгнаў каровы з луга, 
схаваўшы іх вымёны ў бёдрах. 
Дзяўчаты выціснулі стругі 
з вымёнаў на дно вёдраў. 
I адплывалі, як аблокі, 
у хлеў каровы з-пад прысадаў. 
У ветразях надзьмутых бокаў 
таілася кароўя радасць, 
і сырадой вялікадушна 
нам не даваў заснуць на сене. 
Шумелі ветразі у вушах, 
кіпела малако у венах, 
плылі каровы мрояй соннай, 
ні то анёлы, ні то людзі, 
і сырадоі хваляй воннай 
заснуўшым ноч ліла на грудзі. 

 ٭ ٭ ٭
 
Стаю перад табой, 
як жыта парад ветрам: 
хістаюся, хвалююся, 
а сэрца шчасцем поўна. 
Маленькі я, далёка 
да двух метраў, 
але з табой стаю, 
як роўны з роўным, 
а лёс мой неспакойны, 
нібы цень трывогі, 
не песціць мяне ласкай 
і не цешыць жартам. 
Дубы мае — браты мае, 
пушчаныя дарогі, 
без вас мой быт 
граша не варты. 
Стаю перад табой, 
як жыта перад ветрам, 
хістаюся, паклоны б'ю 
душою пілігрыма, 
крыніцы, біце пульсам 
у пушчаных нетрах, 
ды клічце ў лес 
сыноў Радзімы. 
Шчаслівы я вяртаюся 
да Маткі, да Ітакі, 
каб сцерагчы 
твае бары, твае даліны. 
Лепш мне ў Айчыне 



быць сабакам, 
чам каралём 
дзесь на чужыне. 

 ٭ ٭ ٭
 
Луг зялёны 
выкарміў маё юнацтва 
бязвуздзечнае, 
бунтарнае, 
кіпучае; 
выкарміў ён маладосць 
крылатую, 
выпаіў фантазію 
рагатую; 
і страсаў я зоркі 
з неба чорнага 
рагавінаю задорнаю. 
Апаясаўся праменнем я 
ліпнёвым 
і вясёлкавай 
істужкай каляровай, 
нібы слуцкім 
поясам ільняным, 
і хадзіў па свеце панам. 
I калі у вёску азірнуся, 
прылажу руку 
к вачам старэчым, 
дык крычу: 
- Лугі — 
вы грудзі Беларусі, 
вы яе юнацтва, 
яе вечнасць! 
Я у травы каменем 
не кіну, 



бо у сэрца ўдарыў бы 
Краіну. 

 ٭ ٭ ٭
 
Чаму я тут, 
а дрэва там, 
я ў пыле, 
а яно ў блакіце? 
Тут шчасце 
можа толькі быць 
дадаткам да бяды 
і больш нічога, 
таму шкада, 
шкада да слёз 
былога. 



 ٭ ٭ ٭
 
Як не цягніся 
уверх у неба, 
і так будзеш меншы, 
чым дрэва, 
як не саромся, 
а будзеш бялейшы, 
чым ліст асенні, 
і плач, як хочаш, 
ды дождж макрэйшы. 
Не перагоніш 
ні ў чым натуры 
і заўжды будзеш 
за ёю ззаду. 
Ды ў гэтым шчасце 
імкнення 
і мая радасць. 

 ٭ ٭ ٭
 
Тут больш лісця, чым неба і зямлі, 
лісцё павісла хісткім мостам. 
Па ім іду я, сын далін, 
я, пушчы раб, ды і апостал. 
Не трэба слоў — 
яны цяжкі багаж, 
ні роздуму, ні розуму, развагі. 
Калі хрыбта лісця трымаецца нага, 
кабура сэрца поўная адвагай. 
Вось тут рой птушак 
моліцца вясне, 
між іх я сеў, спяваю гімны, оды — 
дзе песня ёсць, там зла канец 
і там пачатак крыл свабоды. 
Не хочацца вяртацца да людзей 
у свет заяў, дакладаў, дырэктыў; 
больш не магу 
ні слухаць, ні глядзець, 
як вучаць шчасця рыжыя каты. 
Каб толькі ліст астаўся пад нагой, 
загоіць раны ён, адсуне здзекі, 
распаліць ачышчальны ён агонь, 
цябе учыніць, песня, чалавекам. 



 ٭ ٭ ٭
 
Чый ты ёсць, след, 
хто цябе скроіў? 
Месяц у зорыстых разлогах, 
ці бог ступіў між зор нагою, 
ці чорт крутым ударыў рогам, 
ці так, ці сяк, 
зайздрошчу ролі 
так актуальнай, 
так адвечнай. 
Арэш аблокаў белых поле, 
склікаеш зоры на сход-вечэ 
і на зямлю 
глядзіш звысока, 
заўсёды добры, пажаданы 
для тых, 
хто заблудзіў у змроку, 
для тых, 
хто блудзіць у каханні, 

 ٭ ٭ ٭
 
О лес, 
ты брат, 
ты бацька мой і дзед; 
І песняй ты, 
і марай ты, 
і хлебам. 
Ты нада мной, 
каб не ўпаў на плечы свет, 
падпёр рукамі неба. 



 ٭ ٭ ٭
 
Зваліўся з дрэва яблык спелы 
з раздутым бокам счырванелым, 
упаў мне проста на калені, 
і я бяру яго у жмені, 
і пальцамі, як сына, пешчу, 
а ён дрыжыць, а ён трапеча, 
пераліваецца, і звоніць, 
і асвятляе мне далоні. 
У ім ёсць сонца і завея, 
у ім ёсць смутак і надзея, 
і белавежскай песні рэха, 
і водгулле дзяўчыны смеху. 

 ٭ ٭ ٭
 

Нядзеля, зноў восень у пушчы ў гасцях; 
полы кастрычнік ужо распасцёр, 
шорах плыве ад рачнога трысця, 
ціха шапоча на сцежках лісцё. 
Ліст падбягае да сябра свайго, 
штосьці гамоняць цішэй і цішэй. 
Раптам узвіўся лісцяны агонь, 
вецер прабег па тунелях алей, 
і зноў у каронах лягла цішыня, 
нават замоўклі ў кустах вераб'і — 
халоднай далоняй кастрычнік абняў 
гарачыя грудзі асенніх рабін. 
Мястэчка заціхла, сумуюць палі, 
спакой лёг на пушчу замкнутым звяном, 
і раптам у неба па струнах ялін 
прабеглі акорды царкоўных званоў. 



 ٭ ٭ ٭
 
У верасах завірушуся, 
засну у іх і не прачнуся. 
Хай сняцца сны аб Беларусі, 
ружовыя, 
зялёныя, 
блакітныя. 
Па твары сонца будзе поўзаць, 
і ўзыйдзе у далонях верас, 
пасля нырне за леса бераг, 
і заквітнее на усходзе, 
і пчолы з пасек папрыходзяць, 
паклоняцца, як пілігрымы, 
і возьмуць мёду 
З маіх кветак, 
прытуляцца да ног Радзімы, 
як рамантычныя паэты. 

 ٭ ٭ ٭
 
Лісты іржой ссыпаюцца на межы, 
І восень акрывавіла сады. 
Дзе твая радасць, Белавежа, 
чаму ідзеш ты да бяды? 
Чаму ты агаліла свае ногі 
і рукі узняла да неба? 
Бог справядлівы, 
ды не для убогіх, 
і лямант бедных богу не патрэбен. 
Сябраў ты на галіначцы палічыш, 
а ворагаў на тысячы галінак, 
як схочаш, дык мяне паклічаш, 
і я прыйду ў крывавыя даліны. 
Лісты мяне па плечы акрывавяць, 
зраблю з іх шчыт, 
зраблю з іх крылы; 
і больш ніхто не зможа абясславіць, 
і больш ніхто не зможа абяссіліць. 



 ٭ ٭ ٭
 

Ціхутка з каронаў злятаюць лісты, 
сцелюцца, 

сцелюцца, 
сцелюцца; 

ранак асенні, як шклянка, настыў, 
авеян лісцянай мяцеліцай. 
Восень ледзь чутна лясамі ідзе, 
гамоніць, 

гамоніць, 
гамоніць; 

прыйшла, каб лясы канчаткова раздзець, 
даць выгляд абшарам і гоням. 
Дрэвы сумуюць па страце лістоў, 
шапочуць, 

шапочуць, 
шапочуць; 

ратунку няма, не паможа ніхто, 
ніхто іх паслухаць не хоча. 
Смутак злажыў на бары і лясы 
далоні, 

далоні, 
далоні; 

а я ап'янеў ад асенняй красы 
і песню нясу ў сэрцы сёння. 

 ٭ ٭ ٭
 
Зацыравала рунь загоны 
сіняй істужкай і зялёнай, 
і першы ліст пачырванелы, 
кульгаючы, пабег ад дрэва. 
Рабіна на мяжы крывавіць, 
вецер нясмела загалосіць, 
канае ў полі лета слава, 
і пераможна крочыць восень, 
і заяц выляцеў з дубровы, 
як моль, у руні дзірку выеў. 
Ходзіць паэт, збірае словы 
для паэтычнае стыхіі. 
Збірае фарбы, барвы, плямы, 
тканіну руні і праменні 
і ловіць жураўліны лямант, 
ды заціскае ўсё ў жмені. 
Усё, усё для шчырай песні, 
якую людзям уваскрэсіць, 
а для сябе дзесь на ўзлессі 
абняў паэт за шыю восень. 



 ٭ ٭ ٭
 
Курапатак пасеяла восень 
на полі бульбяным, 
на полі духмяным. 
Жураўлі дзесь галосяць 
над летам скананым, 
зацяжарылі пуні 
надзейным кладам. 
Восень — смутак і радасць. 

 ٭ ٭ ٭
 
Жураўлі, 
спадарожнікі жалю асенняга, 
аслабеўшае сонца крыламі 
на момант падтрымалі 
і песняй трывожнаю і ўрачыстаю 
грымнулі. 
Адрадзілі надзею разбітую 
без патрэбы, 
без сэнсу 
і цэлі, 
і ў дарогу сваю працавітую, 
і ў дарогу сваю безнадзейную 
адляцелі. 



 ٭ ٭ ٭
 
Не лёгка мне — дрэву, 
уцёкшаму з пушчы 
на брукі Варшавы. 
на вуліцы Лодзі, 
вярнуцца у сосны, 
вярнуцца у гушчу 
і з клёнамі поплеч 
вясной карагодзіць, 
пусціць зноў карэнні 
у чорную глебу 
і галавою запёрціся ў неба. 
Можа ў тым месцы, 
дзе я калісь вырас, 
расце ужо іншы 
хлапец ці дзяўчына, 
і можа не вабіць 
іх горад і вырай, 
бо любяць разлогі 
зялёнай краіны. 
Як лёгка сарвацца 
крапліне ядронай 
і рынуць уніз, 
на сухія загоны, 
ды цяжка узняцца 
з туманнаю парай 
і стацца часцінай 
вялікае хмары; 
не лёгка ісці 
у зацішша сялібаў, 

на чорныя скібы, 
дзе дрэвы зямля узняла, 
як штандары — 
ісці ў недаснёныя мары. 



 ٭ ٭ ٭
 
Што за ноч, што за ноч, 
параўнай яе з днём, 
і ад дзіва адкрыюцца вочы; 
месяц белым канём, 
месяц рыжым канём 
з верхавіны у возера скочыў. 
Што за ноч, што за ноч, 
без канца і без дна, 
закалыша цябе заурочыць. 
Калі гэтую ноч 
параўнаеш да дня — 
дзень насупраць яе 
будзе ноччу. 

 ٭ ٭ ٭
 
Зіма — вялікі белы сцяг, 
капітуляцыя прыроды, 
і толькі жменька ржавага трысця 
шуміць: 
— Пад лёдам цякуць воды. 
Не крывадушыць толькі лес 
і маскай не прыкрыў аблічча. 
стаіць у сіненькай імгле 
і дні зімы паціху лічыць. 
А дзень маленькі, як шчанюк. 
туляецца пры пунях шэрых, 
і ночы, поўныя агню, 
у небе зорным 
зубы шчэраць. 
Зіма — вялікі белы сцяг. 
зямля замоўкла у палоне. 
Ці д'ябал мех з мукой расцяў, 
ці анёл свет прыкрыў далонню?... 



 ٭ ٭ ٭
 
Снежнае поле, як анёл, 
чорная пушча, як дэман — 
шугнулі нашыя сані 
па крылах анельскіх з лесу. 
I хтосьці сардэчны над намі 
месяц — ліхтарык павесіў, 
шыбуем, 
шыбуем, 
шыбуем, 
спадаем і зноў узлятаем. 
Капыты у звонкім адчаі, 
анельскія крылы без краю; 
ляцім пад гору крутую — 
і зноў з гары ападаем. 
А зоркі у зблытаных трызах, 
як сокам наліты чарэшні, 
і сані, і коні — імклівасць, 
і коні, і сані — песня. 
Мы зноў узлятаем на горку, 
анельскія крылы ў зорках. 
Угрэліся коні і людзі, 
адстаў ад нас недзе снежань, 
пад лесам упаў ён на грудзі, 
за ногі абняў Белавежу. 

 ٭ ٭ ٭
 
Зіма, 
зацвіў над плотам белы бэз. 
Вяртаюся дахаты, 
квітнее зноў 
усмешка маці на парозе. 
дзяцінствам пахне бестурботным. 
Як добра 
выпіць з маткай успаміны, 
як добра 
выпіць з бацькам павароты. 



 ٭ ٭ ٭
 
Калі нядзеля у аселіцы 
працягне з досвіткаў далоні, 
і сонца белае асмеліцца 
наліць віна у чаркі клёнаў, 
і песня звонкая ад купала 
адстрэліцца лускою сіняю, 
сэрца трывогаю застукае. 
як ліст на веснавой асіне, 
і шыр зямлі такая блізкая. 
што апрануў бы цела голае. 
і купал неба, як калыска, 
здаецца матчыным прыполам. 
і я гляджу ў нядзелю страсную, 
гляджу вачыма непрытомнымі 
на Беларусь іконастасную, 
на Беларусь карчомную. 

ЗМЕСТ 
 
ФРЭСКІ 

Ты ва мне  
Народнасць з мадэрнам 
Дзесь далёка за мною сяло 
Ты раз палкі 
Кахаюоя ў прыгажосці 
Хачу ісці з табой 
Як лета пакліча 
Буйнеюць вершы 
На арфе павуціння грае вецер 
Паэт сумленны 
Мары — кветкі вялікія 
Браткі — паэты 
Напішаш верш 
Сэрца паэта 
Ствараю цябе 
Заклік «наперад»  
Як зямлі трэба трэснуць 
Бывае, што зямля зусім нам не патрэбна 
Урастайце паэты ў словы 
У мяне ёсць свой час 
Верш — згартанне хараства ў пракосы 
Калі б зрывалі твае кветкі 
З рук сонца ўзялі мы песню 
Няма партрэтаў 
У мяшку свайго сэрца 
Калі не верыш у рэальнасць цудаў 
Калі заглушыш гоман гарадоў 

КРЫНІЦЫ 
Даследчыкі гісторыі прылад 
Ведай прарок, табе я зайздрошчу 
Касцёр распалім ад агню святога 
Першы паэт 
Продак, выслухай словы нашчадка 
За тысячу год 
Цягнік бяжыць усё хутчэй 



Колькі загонаў 
Колькі загонаіў 
Гляджу, гляджу ў зорны алфавіт 
Загону з рук бацькоўскіх 
Калі вялікі б'е малога 
Не мерайце 
Чалавеку абрыдла быць 
Старасць мы на сабе не праверым 
Царква, як параход 
Палажылі на купал далоні 
Грамадства 
Помнік паэту  
Распаслася зямля 
Сляза, пасеяная вокам 
Калі і ў сэрцы маім 
Усё жыццё я расцвітаў 
Даўней глядзела толькі на мяне 
Няпраўдай цэлы свет абыдзеш 
Кэб мог жыццё пачаць ад нова 
У тваім каханні я не бачу болю 
Слова 
I знаў да работы 
На далонях тваіх 
I сеяла словы 
Маці казала 
Бі мяіне біткай 
Мама, спалі калыску  
Мама 
Шчырыя рукі 
Перада мной ідзе жыццё 
Селянін, як тварэц  
Думка 
Ты, мудры 
Няма абсалютнага шчасця 
Праўда 
Згубіла вянок дзесь дэяўчына 
Сэрца спяваць не можа  
Мне зязюля шчасце кукавала 

Трах 
Разышоўся я з сэрцам 
У сэрцы 
Няўжо ў дзяцінства не вярнуся . 
Пасмы ўспамінаў 
Расхрыстаны 
Конь, плуг і я 
Бела-зялёныя стагі  
Я знаю 
Час дэфармуе 
Не згару 
Хрыстос святы 
Крыж распасцёр свае рукі 
Расплыліся ў свеце  
Уваткнулі жывую красу  
Маіх гадоў ты не лічы дакладна 
Навошта Праметэй  
Верыў доўга ў бога  
Калі скажа 
Я шчаслівы 
Растапталі мне сэрца  
Прыдзі 
Мары мае 
Калі ёсць працоўныя рукі 
Пяцігаловая царква  
Калі іў цябе няма ў сэрцы болю 
А, вы, апосталы 
Песня тварца 
Я — цвет 
Звіняць часта словы 
Жывеш 
Маё дзяцінства  
Не кожны верш  
Хто гаворыць 
Калі няма цябе  
Касцёл Сакрэ Кэр 
Белавежа 
Луўр  



На скверах шумната Парыжа 
Эйфелева вежа  
Ядуць кляшарды хлеб 
Мармур 
Балада а б бізуне  

АКВАРЭЛІ 
Белавежа — зялёны гармонік 
Салавейкі звінячы клубочак 
Спяваў салавейка тэрцыны 
Ляжу я на зямлі  
Часалі коні свае грывы 
Бушуе вясна ў садах 
У брычцы 
Вартуюць цішу  
Спявае пушча 
Тут на кожнай сасне 
Вербы 
Пушча 
Валодзю Паўлючуку 
Гляджу я небу пад сукенку  
Лясы 
На ўсіх лістах 
Ад рання сівога 
Я так блізка зямлі 
Люба глядзець 
Белавежа — анёлаў гурт 
Глядзела Белавежа ў паляну  
Не журыцеся, коні  
Якая ж бяда 
Зямля і неба веснавыя 
Мой лесе 
Там дзесці трывогі  
Узняты сосны 
Каб толькі быў у стане 
Пенай аблакаў змываў вецер неба 
Пчала ўзнялася 
Горад 
Дайце малую цішу  

Белавежа, ты, як малітва  
Сто разоў 
Дык гэта ты мой бог  
Паэзія 
Лістом паперы лягла зіма 
Прычасць мяне 
Зямля 
Вечар прыгнаў каровы з луга 
Стаю перад табой  
Луг зялёны 
Чаму я тут 
Як не цягніся 
Тут больш лісця 
Чый ты ёсць, след  
О лес 
Зваліўся з дрэва яблык спелы 
Нядзеля 
У верасах завірушуся 
Лісты іржой ссыпаюцца на межы 
Ціхутка з каронаў злятаюць лісты 
Зацыравала рунь загоны 
Курапатак пасеяла восень 
Жураўлі 
Не лёгка мне 
Што за ноч 
Зіма 
Снежнае поле 
Зіма 
Калі нядзеля ў аселіцы  

